
gráðu	   í	   uppeldis	   og	  menntunarfræðum	  með	   áherslu	   á	   sérkennslufræði	  
við	  Menntavísindasvið	   Háskóla	   Íslands.	   Vægi	   ritgerðarinnar	   er	   30	   ECTS	  
einingar.	  Rannsakandi	  er	   íþrótta-‐	  og	  heilsufræðingur	  að	  mennt	  og	  valdi	  
rannsóknarefnið	  út	  frá	  áhugasviði	  sínu	  

til	   skóla	   án	   aðgreiningar.	   Rannsakandi	   býr	   ekki	   að	   löngum	   kennsluferli	  
eða	  aðeins	  tveim	  og	  hálfu	  ári.	  	  	  

Ágrip	  

Verkefni	   þetta	   fjallar	   um	   viðhorf	   íþrótta-‐	   og	   sundkennara	   gagnvart	  
menntastefnunni	   skóla	   án	   aðgreiningar.	  Markmið	   verkefnisins	   er	   að	   varpa	  
ljósi	  á	  viðhorf	  íþrótta-‐	  og	  sundkennara	  til	  skóla	  án	  aðgreiningar	  og	  hvort	  þeir	  
vinni	  eftir	  áherslum	  stefnunnar.	  	  

Við	   gagnaöflun	   var	   stuðst	   við	   megindlegar	   rannsóknaraðferðir.	  
Spurningalisti	   var	   sendur	   til	   60%	   af	   íþrótta-‐	   og	   sundkennurum	   landsins	   í	  
almennum	   grunnskólum.	   Úrtak	   var	   fundið	   með	   lagskiptu	   slembiúrtaki.	   Í	  
rannsókninni	   voru	   105	   þátttakendur.	   Lítill	   hluti	   þátttakanda	   hafði	   sótt	  
námskeið	   í	   tengslum	   við	   skóla	   án	   aðgreiningar	   og	   aðeins	   um	   fjórðungi	  
þátttakanda	   hafði	   boðist	   að	   sækja	   námskeið	   í	   þeim	   efnum.	   Niðurstöður	  
sýndu	  að	  61%	  	  þátttakenda	  taldi	  sig	   jákvæðan	  í	  garð	  skóla	  án	  aðgreiningar	  
og	   84%	   þátttakenda	   taldi	   sig	   vinna	   vel	   eftir	   áherslum	   stefnunnar.	   Nokkuð	  
algengt	   var	   að	   nemendur	   tækju	   ekki	   þátt	   í	   íþrótta-‐	   og	   sundtímum	   með	  
samnemendum	   sínum	   vegna	   fötlunar.	   Einnig	   var	   nokkuð	   stór	   hluti	  
þátttakanda	   sem	   voru	  með	   nemendur	   í	   sér	   íþrótta-‐	   og	   sundtímum	   vegna	  
fötlunar.	  Þátttakendur	  voru	  flestir	  sammála	  um	  að	  jákvætt	  viðhorf	  kennara	  
til	   stefnunnar	   skóla	   án	   aðgreiningar	  myndi	   skila	   sér	  með	   jákvæðu	   viðhorfi	  
nemenda	   til	   stefnunnar	   ásamt	   því	   að	   íþrótta-‐	   og	   sundkennsla	   gæti	   styrkt	  
félagslega	  stöðu	  nemenda	  með	  fötlun.	  Allir	  þátttakendur	  voru	  sammála	  um	  
mikilvægi	  þess	  að	  þeir	  skipulegðu	  kennslu	  sína	  með	  það	  að	  markmiði	  að	  efla	  
heilbrigði	  og	  velferð	  allra	  nemenda.	  	  

Niðurstöður	   rannsóknar	   eru	   gagnlegar	   íþrótta-‐	   og	   sundkennurum.	  
Rannsóknir	   hafa	   bent	   á	   mikilvægi	   íþrótta	   þar	   sem	   þær	   geta	   stuðlað	   að	  
minnkun	   fordóma,	  bætt	   sjálfsmynd	  og	   styrkt	   félagsleg	   tengsl.	  Niðurstöður	  
benda	  til	  að	  íþrótta-‐	  og	  sundkennarar	  geti	  skipulagt	  kennslu	  sína	  betur	  með	  
það	  í	  huga	  að	  fylgja	  eftir	  áherslum	  menntastefnunnar	  skóla	  án	  aðgreiningar	  
sem	  er	  lögbundin	  í	  grunnskólum	  landsins.	  Einnig	  má	  álykta	  af	  niðurstöðum	  
að	  íþrótta-‐	  og	  sundkennara	  skorti	  þekkingu	  á	  skóla	  án	  aðgreiningar	  og	  færni	  
í	  því	  hvernig	  hægt	  sé	  að	  koma	  á	  móts	  við	  fjölbreytileikann	  í	  kennslu	  sinni.	  

Abstract	  

	  
The	   purpose	   of	   this	   study	   is	   to	   examine	   the	   	   perspective	   of	   PA	   teachers	  
inclusive	  education	  policy	  in	  elementary	  schools.	  The	  aim	  of	  this	  study	  is	  to	  
shed	  a	  light	  on	  the	  attitude	  of	  PA	  teachers	  towards	  inclusive	  education	  and	  
if	  they	  are	  working	  according	  to	  the	  policy.	  	  

Data	   was	   collected	   using	   quantitative	   research	   methods.	   A	  
questionnaire	  was	  sent	  out	  to	  60%	  of	  PA	  teachers	  in	  elementary	  schools	  in	  
Iceland.	   The	   sample	   was	   stratified	   random	   sample	   with	   105	   participants.	  
Minority	   of	   participants	   had	   attended	   courses	   regarding	   school	   of	  
distinction	  and	  only	  25%	  had	  been	   invited	   to	  a	   course	  about	   that	   subject.	  
The	   results	   showed	   that	  61%	  thought	   they	  were	  positive	   regarding	  school	  
of	  distinction	  and	  84%	  thought	  they	  were	  working	  according	  to	  the	  policy.	  It	  
was	  quite	  common	  that	  pupils	  were	  not	  participating	  in	  regular	  sport-‐	  and	  
swimming	  lessons	  because	  of	  their	  disability.	  It	  was	  also	  quite	  common	  that	  
participants	   offered	   special	   lessons	   for	   their	   disabled	   pupils.	   Most	  
participants	  agreed	  that	  their	  positive	  attitude	  towards	  school	  of	  distinction	  
would	  result	   in	  positive	  attitude	  of	  the	  pupils	  towards	  this	  policy	  and	  they	  
could	  strengthen	  the	  social	  standing	  of	  their	  disabled	  pupils.	  All	  participants	  
agreed	  on	  the	  importance	  of	  organized	  education	  aiming	  on	  improve	  health	  
and	  welfare	  of	  all	  pupils.	  	  

These	  results	  are	  beneficial	  for	  PA	  teachers.	  Studies	  have	  confirmed	  the	  
importance	   of	   sports	   since	   they	   can	   minimize	   prejudice,	   improved	   self-‐
image	   and	   strengthen	   social	   connections.	   These	   results	   suggest	   that	   PA	  
teachers	   can	  organize	   their	  education	  better	  having	   in	  mind	   following	   the	  
emphasis	   of	   the	   policy	   of	   inclusive	   education,	   which	   is	   lawfully	   for	   the	  
elementary	   schools	   in	   Iceland.	   It	   can	   also	   be	   concluded	   that	   PA	   teachers	  
need	  more	  knowledge	  of	  inclusive	  education	  and	  skills	  on	  how	  to	  meet	  the	  
diversity	  in	  education.	  	  

1 Inngangur	  

Rannsóknar	  spurningin	  sem	  lagt	  er	  upp	  með	  í	  rannsókn	  þessari	  er:	  Hvert	  er	  
viðhorf	  íþrótta-‐	  og	  sundkennara	  til	  skóla	  án	  aðgreiningar.	  	  

Rannsakandi	   valdi	   rannsóknarefnið	   út	   frá	   áhugasviði	   sínu.	   Rannsakandi	   er	  
íþróttafræðingur	   og	   nemur	   nú	   nám	   í	   sérkennslufræði	   til	   meistaraprófs.	  
Rannsakandi	  hefur	  áhuga	  á	  að	  vita	  hvert	  viðhorf	  íþrótta-‐	  og	  sundkennara	  sé	  
til	   menntastefnunnar	   skóla	   án	   aðgreiningar,	   sjá	   hver	   skilningur	   þeirra	   á	  
hugtakinu	   sé	   ásamt	   því	   að	   fá	   mynd	   af	   því	   hvort	   og	   hvernig	   íþrótta-‐	   og	  
sundkennarar	   komi	   á	   móts	   við	   margbreytilegan	   nemendahóp	   og	   hvað	  
mætti	  betur	  fara	  út	  frá	  áherslum	  menntastefnunnar	  skóla	  án	  aðgreiningar.	  
Rannsakanda	   finnst	   rannsóknarefnið	   mikilvægt	   þar	   sem	   rannsóknir	   hafa	  
sýnt	   fram	   á	   að	   íþróttir	   geti	   stuðlað	   að	   minnkun	   fordóma,	   bættrar	  
sjálfsmyndar	  og	  styrkt	  félagsleg	  tengsl	  einstaklinga	  með	  fatlanir	  (Taub	  o.fl.,	  
1999).	   Efni	   þessarar	   rannsóknar	   mun	   snúa	   að	   viðhorfum	   íþrótta-‐	   og	  
sundkennara	  í	  almennum	  grunnskólum	  landsins	  til	  menntastefnunnar	  skóla	  
án	   aðgreiningar.	   Markmið	   verkefnisins	   verður	   að	   varpa	   sýn	   á	   viðhorfum	  
íþrótta-‐	  og	   sundkennara	  á	   skóla	  án	  aðgreiningar,	   sjá	  hvaða	  merkingu	   skóli	  
án	   aðgreiningar	   hefur	   í	   þeirra	   huga	   ásamt	   því	   að	   nálgast	   upplýsingar	   um	  
hvort	   þeir	   telji	   sig	   vinna	   eftir	   stefnunni	   og	   þá	   hvernig	   þeir	   starfa	   í	   anda	  
hennar.	  	  

Rannsakandi	   telur	   rannsóknarefnið	   mikilvægt	   þar	   sem	   menntastefnan	  
skóli	  án	  aðgreiningar	  er	  orðin	  lögbundin	  á	  íslandi	  (Aðalnámskrá	  grunnskóla,	  
2011)	  og	  því	  mikilvægt	  að	  allir	   kennarar	   tileinki	   sér	   stefnuna	  og	  vinni	  eftir	  
henni.	  Rannsakanda	  finnst	  einnig	  mikilvægt	  að	  öll	  börn	  hljóti	  sömu	  tækifæri	  
til	   þátttöku	   í	   íþrótta-‐	   og	   sundkennslu	   með	   bekkjarfélögum	   sínum.	   Áhugi	  
rannsakanda	   á	   þessu	   rannsóknar	   efni	   kviknaði	   þegar	   rannsakandi	   heyrði	  
sögu	  af	  dreng	  sem	  hafði	  ekki	  verið	  með	  bekkjarfélögum	  sínum	  í	  íþróttum	  né	  
sundi	  á	  unglingsárum	  heldur	  í	  sértíma	  með	  tveim	  öðrum	  einstaklingum	  með	  
fötlun.	   Rannsóknarspurningin	   er	   mikilvæg	   að	   því	   leiti	   að	   sjá	   hugafar	   og	  
skilning	  íþrótta-‐	  og	  sundkennara	  á	  skóla	  án	  aðgreiningar	  	  

Niðurstöður	  rannsóknar	  munu	  geta	  nýst	  íþrótta-‐	  og	  sundkennurum,	  þær	  
munu	   veita	   upplýsingar	   um	   viðhorf	   og	   skilning	   íþrótta-‐	   og	   sundkennara	  
ásamt	   því	   að	   veita	   upplýsingar	   um	   hvort	   og	   hvernig	   þeir	   vinna	   eftir	  
menntastefnunni	  skóli	  án	  aðgreiningar.	  	  

2 Skilgreiningar	  

2.1 Skóli	  án	  aðgreiningar	  	  

Skóli	   án	   aðgreiningar	   (e.	   Inclusion)	   vísar	   til	   fullgildrar	   þátttöku	   allra	  
nemenda	   í	   almennu	   skólasamfélagi	   (Ferguson,	   1995;	   Ferguson	   o.fl.,	  
2012/2001)	  og	  er	  heildstæð	  skólastefna	  sem	  styður	  við	  hugmyndafræði	  um	  
réttindi	  fatlaðra	  til	  náms	  í	  almennum	  skólum	  (Arthur	  Morthens	  og	  Gretar	  L.	  
Marinósson,	   2004;	   Jón	   Torfi	   Jónasson,	   2008).	   Stefnan	   felur	   í	   sér	   að	  
grunnskólar	   séu	   ætlaðir	   fyrir	   öll	   börn	   óháð	   fötlun,	   kyni,	   þjóðerni,	  
trúarskoðun	  o.fl..	  Skólarnir	  skulu	  veita	  öllum	  nemendum	  jafnan	  rétt	  til	  náms	  
á	  	  forsendum	  hvers	  barns.	  Þegar	  unnið	  er	  út	  frá	  skóla	  án	  aðgreiningar	  þurfa	  
skólar	  að	  leita	  fjölbreyttra	  leiða	  til	  að	  koma	  á	  móts	  við	  náms-‐	  og	  félagslegar	  
þarfir	  hvers	  og	  eins	  þar	  sem	  manngildi,	  lýðræði	  og	  félagslegt	  réttlæti	  er	  haft	  
að	   leiðarljósi.	  Hlutverk	  grunnskóla	   sem	  starfa	   í	   anda	   skóla	  án	  aðgreiningar	  
er	   meðal	   annars	   að	   útrýma	   allri	   mismunun	   og	   aðgreiningu,	   stuðla	   að	  
lýðræði	  og	  varast	  að	  draga	  í	  dilka	  eftir	  ólíkri	  menningu,	  kynþætti	  eða	  fötlun	  
(Ólafur	   Páll	   Jónsson,	   2011;	   Slee,	   2011).	   Skóli	   án	   aðgreiningar	   skal	   einnig	  
stuðla	  að	  félagslegri	  blöndun	  nemenda	  ásamt	  því	  að	  búa	  einstaklinga	  undir	  
þátttöku	   í	   jafnræðis	   samfélagi	   (Arthur	  Morthens	   og	  Gretar	   L.	  Marinósson,	  
2004).	  	  Litið	  er	  á	  alla	  nemendur	  sem	  jafna	  og	  skulu	  þeir	  vera	  virtir	  og	  metnir	  
út	   frá	   styrkleikum	   sínum	   ásamt	   því	   að	   vera	   fullgildir	   meðlimir	   í	  
skólasamfélagi	  (Dóra	  S.	  Bjarnason,	  2005;	  Nieto,	  2010).	  

Í	   skóla	   án	   aðgreiningar	   er	   ekki	   litið	   á	   hinn	   fjölbreytilega	   nemendahóp	  
sem	   hindrun	   heldur	   sem	   tækifæri	   og	   jákvæða	   reynslu	   fyrir	   alla	  
(Menntamálaráðuneytið,	   1995).	   Í	   skóla	   án	   aðgreiningar	   er	   tekið	   á	   móti	  
fjölbreytileikanum	  með	  opnum	  örmum	  og	  litið	  á	  hann	  sem	  tækifæri	  (Sapon-‐
Shevin,	  2007).	  	  Starfsfólk	  í	  skóla	  án	  aðgreiningar	  gegnir	  lykilhlutverki	  í	  því	  að	  
stefnan	  geti	  gengið	  upp.	  Starfsfólk	  þarf	  að	  leita	  fjölbreytta	  leiða	  til	  að	  koma	  
á	  móts	  við	  fjölbreytileikann	  í	  nemendahópnum	  (Ferguson	  o.fl.,	  2012/2001).	  
Markmið	  kennara	  er	  að	  sjá	  öllum	  nemendum	  fyrir	  námi	  við	  hæfi	  og	  skapa	  
öllum	  nemendur	  góðar	  námsaðstæður.	  Svo	  kennarar	  nái	  markmiðum	  skóla	  
án	   aðgreiningar	   er	   mikilvægt	   að	   þeir	   vinni	   saman	   að	   sameiginlegum	  
markmiðum	   og	   styðji	   hvert	   annað	   og	   nemendur	   sína	   (Dóra	   S.	   Bjarnason,	  
2005).	  	  

Skóli	   án	   aðgreiningar	  miðar	   að	   því	   að	   ná	   til	   allra	   nemenda	   ekki	   aðeins	  
þeirra	  sem	  eiga	  í	  erfiðleikum	  með	  námið.	  Kennarar	  þurfa	  að	  huga	  að	  öllum	  

námshópum.	   Nemendur	   sem	   eru	   fljótir	   að	   ná	   tökum	   á	   námsefninu	   þurfa	  
einnig	   námsefni	   við	   hæfi	   og	   þeir	   sem	   eru	   með	   námsleiða	   þurfa	   að	   fá	  
fjölbreyttari	   námsaðferðir.	   Skóli	   án	   aðgreiningar	   felst	   í	   því	   að	   aðlaga	  
námskrána	   að	   öllum	   nemendum	   út	   frá	   hæfileikum,	   óskum,	   námsstíl,	  
áhugamálum	   og	   greind.	   Mikilvægt	   er	   að	   kennarar	   hafi	   trú	   á	   að	   allir	  
nemendur	  geti	  lært	  ásamt	  því	  að	  starfsfólk	  vinni	  sameiginlega	  að	  námi	  allra	  
barna.	  Án	  þess	  verður	  skóli	  án	  aðgreiningar	  ekki	  árangursríkur	  fyrir	  alla	  líkt	  
og	  vera	  ber	  (Ferguson	  o.fl.,	  2012/2001).	  	  

Skóli	  án	  aðgreiningar	  er	  skóli	  þar	  sem	  að	  hugsa	  verður	  um	  hvern	  og	  einn	  
í	   hópnum,	   þekkja	   hvern	   annan	   það	   vel	   að	   enginn	   verði	   skilinn	   eftir.	   Huga	  
þarf	  að	  því	  hvort	  eitthvað	  í	  skipulagi	  í	  skólastarfs	  hindri	  þátttöku.	  Horfa	  þarf	  
til	   þess	   að	   allir	   einstaklingar	   innan	   hópsins	   séu	   fullgildir	   meðlimir	   í	  
skólasamfélaginu	  þar	  sem	  einstaklingar	  styðji	  hvern	  annan	  og	  með	  því	  séu	  
skapaðar	  aðstæður	  fyrir	  alla	  (Sapon-‐Shevin,	  2007).	  	  

Markmið	  skóla	  án	  aðgreiningar	  er	  ekki	  að	   fræða	  alla	  nemendur	  um	  allt	  
sem	  kveðið	  er	  á	  um	  í	  Aðalnámskrá	  grunnskóla	  heldur	  skal	  leitast	  eftir	  því	  að	  
undirbúa	  nemendur	  undir	  samfélagið,	  að	  þeir	  geti	  orðið	  virkir	  og	  vel	  metnir	  
þátttakendur	   í	  samfélaginu	  (Ferguson	  o.fl.,	  2012/2001).	  Kennarar	  verða	  að	  
horfa	  til	  þess	  hvernig	  nemendur	  geti	  nýtt	  það	  sem	  þeir	  læra	  innan	  skólans	  í	  
daglegu	   lífi	   (Ferguson,	   Palph	   og	   Sampson,	   2002).	   Segja	   má	   að	   skóli	   án	  
aðgreiningar	  sé	  ferli	  fremur	  en	  markmið	  sem	  er	  í	  stöðugri	  þróun	  og	  þarfnast	  
sífelldar	  endurskoðunar	  (Slee,	  2011).	  

	  
	  

2.2 Skóli	  án	  aðgreiningar	  samkvæmt	  Aðalnámskrá	  
grunnskóla	  og	  reglugerðum	  

Skóli	   án	   aðgreiningar	   er	   lögbundinn	   á	   Íslandi	   og	   starfa	   grunnskólar	   eftir	  
menntastefnunni	   skóla	   án	   aðgreiningar	   sem	   tryggir	   öllum	   börnum	   jöfn	  
tækifæri	   til	   skólagöngu	   í	   almennum	   grunnskólum	   þar	   sem	   nám	   sé	   á	  
forsendum	  barnsins	  (Aðalnámskrá	  grunnskóla,	  2011).	  	  

Samkvæmt	   Aðalnámskrá	   grunnskóla	   (2011)	   ber	   öllum	   grunnskólum	  
skylda	  til	  að	  mennta	  öll	  börn	  á	  sem	  árangursríkastan	  hátt.	  Samkvæmt	  lögum	  
eiga	   öll	   börn	   rétt	   á	   að	   stunda	   sína	   grunnskólagöngu	   í	   almennum	  
grunnskólum	   þar	   sem	   áhersla	   er	   lögð	   á	   að	   mennta	   og	   stuðla	   að	   alhliða	  
þroska	   nemenda.	   Þetta	   á	   jafnt	   við	   um	   öll	   börn,	   óháð	   fötlun,	   langvarandi	  
veikindum,	   afburðagreind,	   þroskaröskun,	   nýbúum,	   börnum	   úr	  
minnihlutahópum	   o.fl..	  Með	   almennum	   grunnskóla	   er	   átt	   við	   hverfisskóla	  

nemenda	   eða	   skóla	   í	   nærumhverfi	   barnsins	   og	   hefur	   það	   að	   leiðarljósi	   að	  
koma	  á	  móts	  við	  náms-‐	  og	  félagslegar	  þarfir	  allra	  nemenda	  með	  manngildi,	  
lýðræði	  og	  félagslegt	  réttlæti	  að	  leiðarljósi	  (Aðalnámskrá	  grunnskóla,	  2011).	  
Í	  lögum	  um	  grunnskóla	  er	  kveðið	  á	  um	  að	  hlutverk	  grunnskóla	  sé	  að	  stuðla	  
að	   alhliða	   þroska	   nemenda.	   Vinna	   skal	   út	   frá	   stöðu	   og	   þörfum	   allra	  
nemenda	  með	  velferð	  og	  menntun	  í	  fyrirrúmi.	  Út	  frá	  þessu	  þarf	  að	  taka	  mið	  
af	  hæfileikum	  og	  þörfum	  nemenda	  til	  að	  byggja	  námið	  á	   forsendum	  hvers	  
og	  eins	  	  (lög	  um	  grunnskóla	  nr.	  91/2008)	  þar	  sem	  allir	  nemendur	  eiga	  rétt	  á	  
námi	  við	  hæfi	  og	  tekur	  tillit	  til	  þarfa	  og	  hæfileika	  þeirra	  (lög	  um	  grunnskóla	  
nr.	  91/2008).	  Aðalnámskrá	  grunnskóla	   (2011)	  kveður	  á	  um	  að	  öll	  börn	  eigi	  
rétt	  á	  að	  stunda	  grunnskólanám	  í	  almennum	  grunnskóla	  án	  aðgreiningar	  og	  
Lög	  um	  grunnskóla	   (nr.	   91/2008)	   kveða	  á	  um	  að	  nemendur	  með	   sérþarfir	  
eigi	  rétt	  á	  að	  ganga	  í	  almennan	  grunnskóla	  án	  aðgreiningar	  þar	  sem	  komið	  
er	  til	  móts	  við	  námsþarfir	  þeirra.	  	  

Í	   reglugerð	   um	   nemendur	   með	   sérþarfir	   í	   grunnskóla	   (2.	   gr/2010)	   má	  
finna	   eftirfarandi	   lýsingu	   á	   skóla	   án	   aðgreiningar:	   „Með	   skóla	   án	  
aðgreiningar	  er	  átt	  við	  grunnskóla	  í	  heimabyggð	  eða	  nærumhverfi	  nemenda	  
þar	   sem	   komið	   er	   til	   móts	   við	   náms-‐	   og	   félagslegar	   þarfir	   nemenda	   í	  
almennu	   skólastarfi	   með	   manngildi,	   lýðræði	   og	   félagslegt	   réttlæti	   að	  
leiðarljósi.“	  

Skóli	  án	  aðgreiningar	  lítur	  á	  alla	  nemendur	  sem	  jafna	  þar	  sem	  nemendur	  
skulu	  hljóta	   jöfn	   eða	   jafngild	   tækifæri	   til	   náms.	  Haft	   að	   leiðarljósi	   að	  bera	  
virðingu	   fyrir	   fjölbreytileika	   og	   mismunandi	   þörfum,	   hæfileikum	   og	  
einkennum	   nemenda	   ásamt	   því	   að	   lögð	   er	   áhersla	   á	   að	   útrýma	   allri	  
mismunun	  og	   aðgreiningu	   í	   grunnskólum.	  Hlutverk	   grunnskóla	   er	   að	   veita	  
nemendum	   umhverfi	   sem	   stuðlar	   að	   alhliða	   þroska	   þeirra	   og	   veitir	   þeim	  
þátttöku	   í	   lýðræðislegu	   samfélagi.	   Mikilvægt	   er	   að	   kennarar	   velji	  
kennsluaðferðir	  sínar	  af	  gaumgæfni	  og	  gæti	  þess	  að	  þeir	  taki	  mið	  af	  jafnrétti	  
og	   jafnræði	   ásamt	   því	   að	   gæta	   þess	   að	   mismuna	   ekki	   nemendum	  
(Aðalnámskrá	  grunnskóla,	  2011).	  

Aðalnámskrá	   grunnskóla	   er	   rammi	   um	   skólastarf	   og	   nánari	   útfærsla	   á	  
þeirri	   menntastefnu	   sem	   felst	   í	   lögum.	   Meginhlutverk	   grunnskóla	   er	   að	  
veita	   nemendum	   sínum	   menntun	   við	   hæfi	   og	   stuðla	   að	   virkri	   þátttöku	  
nemenda	   í	   lýðræðislegu	   samfélagi.	   Aðalnámskrá	   grunnskóla	   byggir	   á	   sex	  
grunnþáttum	   menntunar.	   Þeir	   eru:	   læsi,	   sjálfbærni,	   heilbrigði	   og	   velferð,	  
lýðræði	  og	  mannréttindi,	  jafnrétti	  og	  sköpun.	  Þessir	  grunnþættir	  byggjast	  á	  
því	  að	  virkt	   lýðræði	  þrífst	  aðeins	  ef	  unnið	  er	  út	   frá	  því	  að	   jafnrétti	   sé	  milli	  
einstaklinga	   og	   hópa	   í	   samfélaginu.	   Mannréttindi	   allra	   verða	   ekki	   tryggð	  
nema	   tekið	   sé	   mið	   af	   heilbrigði	   og	   velferð	   allra	   og	   um	   leið	   unnið	   gegn	  

mismunun	  og	   ofbeldi.	  Mikilvægt	   er	   að	   allir	   nemendur	   læri	   um	   lýðræði	   og	  
taki	  þátt	  í	  lýðræðislegu	  skólaumhverfi	  (Aðalnámskrá	  grunnskóla,	  2011).	  

Áhersla	   skal	   lögð	   á	   að	   skólar	   skapi	   samábyrgt	   og	   sjálfbært	   samfélag.	  
Grunnþátturinn	   jafnrétti	   leggur	   áherslu	   á	   að	   skapa	   jöfn	   tækifæri	   fyrir	  
nemendur	  til	  að	  þroskast	   í	  skólaumhverfi	  á	  eigin	  forsendum	  í	  tengslum	  við	  
styrkleika	  sína.	   Jafnrétti	  er	  notað	  sem	  regnhlífahugtak	  margra	  þátta	  meðal	  
annars:	  aldurs,	  búsetu,	   fötlunar,	  kyns,	  kynhneigðar,	   litarháttar,	  menningar,	  
trúarskoðunar,	   þjóðernis	   o.fl..	   Aðalnámskrá	   grunnskóla	   kveður	   á	   um	   að	   á	  
öllum	   skólastigum	   skuli	   fara	   fram	   menntun	   til	   jafnréttis	   þar	   sem	   lögð	   er	  
áhersla	  á	  hvernig	  ofangreindir	  þættir	  geta	  skapað	  mismunun.	  	  Mikilvægt	  er	  
að	  horfa	  á	  að	  skóli	  án	  aðgreiningar	  sé	  samfellt	  ferli	  sem	  gengur	  út	  á	  að	  gera	  
menntun	   sem	   árangursríkasta	   fyrir	   hvern	   og	   einn	   nemanda.	   Bera	   verður	  
virðingu	   fyrir	   fjölbreytileikanum	   og	   áhersla	   skal	   lögð	   á	   útrýmingu	  
mismununar	  og	  aðgreiningar	  í	  skólum	  (Aðalnámskrá	  grunnskóla,	  2011).	  

Ísland	   hefur	   skrifað	   undir	   alþjóðlega	   sáttmála	   sem	   eiga	   að	   tryggja	  
börnum	   réttindi.	   Meðal	   þessara	   sáttmála	   eru	   Unesco	   sáttmálinn	   og	  
Barnasáttmáli	   Sameinuðu	   þjóðanna.	   Ísland	   skrifaði	   undir	   Barnasáttmála	  
Sameinuðu	   þjóðanna	   26.	   janúar	   1990.	   Sáttmálinn	   gengur	   út	   á	   að	   tryggja	  
öllum	  börnum	  grundvallarmannréttindi	  og	  virðingu.	  Aðildarríki	  skulu	  tryggja	  
hverju	   barni	   réttindi	   án	   mismununar	   af	   nokkru	   tagi	   og	   viðurkenna	   að	   öll	  
börn	  hafi	  meðfæddan	  rétt	  til	  lífs	  og	  tryggja	  að	  börn	  hljóti	  tækifæri	  til	  að	  lifa	  
og	  þroskast	  í	  samfélagi	  (Barnasáttmáli	  Sameinuðu	  þjóðanna,	  1992).	  Unesco	  
sáttmálinn	  er	  alþjóðlegur	  sáttmáli	  sem	  snýr	  að	  því	  að	  tryggja	  	  öllum	  börnum	  
menntun	   og	   þátttöku	   í	   samfélagi	   óháð	   fötlun,	   kynferði,	   trúarskoðun	   og	  
uppruna	  (UNESCO,	  1994).	  	  

2.3 Íþrótta-‐	  og	  sundkennsla	  í	  grunnskólum	  

Íþrótta-‐	  og	  sundkennarar	  skulu	  vinna	  eftir	  Aðalnámskrá	  grunnskóla	  og	  taka	  
mið	   af	   grunnþáttunum	   sex	   sem	   aðalnámskráin	   leggur	   til	   við	   kennslu	  
(Aðalnámskrá	  grunnskóla,	  2011).	  Grunnþátturinn	  heilbrigði	  og	  velferð	  hefur	  
mest	   vægi	   innan	   íþrótta-‐	   og	   sundkennslu.	   Heilbrigði	   og	   velferð	   byggist	   á	  
andlegri,	  líkamlegri	  og	  félagslegri	  vellíðan	  og	  ber	  íþrótta-‐	  og	  sundkennurum	  
að	   skipuleggja	   kennslu	   sína	   með	   það	   markmið	   að	   efla	   þessa	   þætti	  
(Aðalnámskrá	  grunnskóla,	  2011).	  	  

Samkvæmt	  Aðalnámskrá	  grunnskóla	  (2013)	  skulu	  íþróttakennarar	  skapa	  
öruggt	  umhverfi	  sem	  hvetur	  alla	  nemendur	  til	  hreyfingar	  þar	  sem	  áhersla	  er	  
lögð	  á	  uppeldis-‐	  og	   félagsleg	  gildi.	  Hreyfing	  er	  mikilvæg	  öllum	  börnum	  þar	  
sem	   hreyfing	   og	   gott	   líkamlegt	   ástand	   hefur	   jákvæð	   áhrif	   á	   námsgetu	   og	  
sjálfsmynd.	  	  

Mikilvægt	  er	  að	  íþróttir	  höfði	  til	  nemenda	  og	  gleði	  sé	  höfð	  að	  leiðarljósi	  í	  
kennslunni.	   Íþróttir	   eru	   góður	   vettvangur	   til	   að	   stuðla	   að	   auknum	   félags-‐,	  
tilfinninga-‐	   og	   siðgæðisþroska	   nemenda.	   Í	   mörgum	   íþróttum	   eru	   gerðar	  
miklar	  kröfur	  um	  samvinnu	  milli	  nemenda	  í	  leik	  þar	  sem	  nemendur	  þurfa	  að	  
tileinka	  sér	  aga,	  tillitssemi	  og	  samvinnu	  með	  ólíkum	  nemendum	  (Dieserud,	  
Elvestad,	  Brunes,	  Hallén,	  2012).	  Skólaíþróttir	  stuðla	  að	  eflingu	  ýmissa	  þátta,	  
þar	   á	   meðal	   samskiptahæfni,	   styrkja	   sjálfsmynd,	   o.fl.	   (Aðalnámskrá	  
grunnskóla,	   2013).	   Mikilvægt	   er	   að	   allir	   einstaklingar	   og	   ekki	   síður	  
einstaklingar	  með	   fötlun	  hafi	   tækifæri	   til	   þátttöku	   í	   skólaíþróttum	  og	   eftir	  
skóla	   þar	   sem	   íþróttir	   eru	   mikilvægar	   fyrir	   félagsleg	   tengsl.	   Íþróttaiðkun	  
getur	  meðal	  annars	  stuðlað	  að	  vellíðan,	  aukins	  sjálfsálits	  og	  styrkt	  félagsleg	  
tengsl	   (Downward	   og	   Rasciute,	   2012;	   Macphail,	   2012).	   Samkvæmt	   Bailey	  
(2005)	   taka	  einstaklingar	  með	   fatlanir	   gjarnan	  ekki	  þátt	   í	   íþróttastarfi	   eftir	  
skóla	  vegna	  neikvæðrar	  upplifunar	  í	  skólaíþróttum.	  Mikilvægt	  er	  að	  tryggja	  
öllum	   þátttöku	   í	   íþróttum	   og	   sundi	   þar	   sem	   hreyfing	   er	   talin	   vera	   kjörinn	  
vettvangur	   til	   að	   styrkja	   líkamlega,	   félagslega	   og	   andlega	   þætti	   (Bailey,	  
2005;	  Goodwin	  og	  Peers,	  2012).	  	  Rannsóknir	  hafa	  sýnt	  fram	  á	  að	  nemendur	  
sem	  stunda	  íþróttir	  eða	  aðra	  hreyfingu	  eru	  virkari	  í	  félagsstarfi	  en	  þeir	  sem	  
taka	  ekki	  þátt	  í	  íþróttum	  eða	  hreyfingu	  (Ghosh	  og	  Datta,	  2012).	  Mikilvægt	  er	  
að	  einstaklingar	   fái	   jákvæða	  upplifun	  af	   skólaíþróttum	  þar	   sem	   rannsóknir	  
hafa	  sýnt	  fram	  á	  að	  einstaklingar	  sem	  fá	  neikvæða	  upplifun	  af	  skólaíþróttum	  
séu	   mun	   ólíklegri	   til	   að	   sækja	   hreyfingu	   utan	   skóla,	   þá	   aðallega	   vegna	  
lélegrar	   sjálfsmyndar,	   hindrana	   og	   neikvæðrar	   reynslu	   af	   skólaíþróttum	  
(Bailey,	  2005).	  	  

3 Rannsóknir	  á	  viðhorfum	  kennara	  til	  skóla	  án	  
aðgreiningar	   	   	  

Margar	   rannsóknir	   hafa	   verið	   gerðar	   á	   menntastefnunni	   skóli	   án	  
aðgreiningar.	   Hér	   að	   neðan	   verður	   farið	   yfir	   nokkrar	   rannsóknir	   sem	   hafa	  
snúið	  að	  viðhorfum	  kennara	  til	  skóla	  án	  aðgreiningar.	  

Þegar	  innleiða	  á	  nýjar	  áherslur	  í	  skólakerfi	  er	  mikilvægt	  að	  kennarar	  vinni	  
að	  því	  sameiginlega	  og	  hafi	  jákvætt	  hugarfar	  að	  leiðarljósi.	  Viðhorf	  kennara	  
skiptir	   máli	   sérstaklega	   þegar	   verið	   er	   að	   innleiða	   nýjar	   áherslur	   í	  
skólakerfið.	   Viðhorf	   kennara	   í	   skóla	   hefur	   sterk	   tengsl	   við	   framkvæmd	   á	  
stefnu,	   þar	   sem	   einstaklingar	   sem	   hafa	   neikvætt	   viðhorf	   til	   stefnu	   hafa	  
tilhneigingu	   til	   að	   vinna	   illa	   eftir	   áherslum	   hennar	   (Block	   og	   Obrusniocva,	  
2007).	   Því	   er	  mikilvægt	   að	   kennarar	   og	   starfsfólk	   innan	   skóla	   hafi	   jákvætt	  
viðhorf	  til	  skóla	  án	  aðgreiningar	  svo	  vinna	  eftir	  stefnunni	  gangi	  sem	  best	  og	  
kennarar	   leggi	   sitt	   að	   mörkum	   til	   að	   koma	   til	   móts	   við	   fjölbreytileikann	  
(Rizzo	  og	  Vispoel,	  1992).	  

3.1 Rannsóknir	  á	  viðhorfum	  kennara	  til	  skóla	  án	  aðgreiningar	  

Anderson,	   Klassen	   og	   Georgia	   (2007)	   unnu	   rannsókn	   á	   viðhorfi	   kennara	   í	  
Ástralíu	   til	   skóla	   án	   aðgreiningar.	   Þátttakendur	   í	   rannsókninni	   voru	   500	  
kennarar	   í	   Ástralíu.	   Áherslur	   skóla	   án	   aðgreiningar	   voru	   teknar	   inn	   í	  
skólastarf	  þar	  árið	  2003.	  Kennarar	  sem	  tóku	  þátt	  í	  rannsókninni	  voru	  flestir	  
jákvæðir	   gagnvart	   stefnunni.	   Kennarar	   töldu	   góðan	   stuðning	   við	   þá	   og	  
nemendur	  vera	  grundvöllinn	  að	  því	  að	  stefnan	  myndi	  ganga	  sem	  skyldi	  þar	  
sem	  komið	  yrði	   sem	  best	   til	  móts	  við	  alla	  nemendur.	   Í	   rannsókninni	  komu	  
fram	   tveir	   þættir	   sem	   kennarar	   töldu	   vera	   ávinning	   af	   stefnunni.	   Annar	  
þeirra	   var	   að	   nemendur	   án	   fatlana	   öðluðust	   betri	   skilning	   á	  
fjölbreytileikanum,	   sýndu	   samnemendum	   sínum	   meiri	   skilning,	  
umburðarlyndi,	   samúð,	   þolinmæði	   og	   umhyggju	   (Anderson	   o.fl.,	   2007).	  
Hinn	  þátturinn	  sem	  greinilega	  kom	  fram	  var	  að	  nemendur	  með	  fötlun	  urðu	  
félagslega	   virkari	   og	   fengu	   tækifæri	   til	   að	   tengjast	   samnemendum	   sínum.	  
Kennarar	   voru	   flestir	   sammála	  um	  það	  að	   stefnan	  gæfi	   nemendum	  kost	   á	  
því	  að	  öðlast	  betri	  skilning	  á	  fjölbreytileikanum.	  Gallar	  sem	  kennarar	  nefndu	  
út	   frá	   stefnunni	   var	   að	   hún	   væri	   tímafrek.	   Það	   færi	   mikill	   tími	   í	   að	  
skipuleggja	  kennsluna	  fyrir	  lítinn	  hóp	  nemenda	  og	  þar	  af	  leiðandi	  væru	  aðrir	  
nemendur	  ekki	  að	  fá	  kennslu	  sem	  skyldi.	  Mikill	  tími	  færi	  í	  fundi	  vegna	  mála	  

einstakra	   nemenda	   sem	   þó	   skilaði	   sér	   vel	   inn	   í	   nám	   þeirra	   einstaklinga.	  	  
Kennarar	  voru	  allir	  sammála	  um	  að	  stuðningur,	  fræðsla	  og	  ráðgjöf	  væri	  það	  
mikilvægasta	  til	  að	  stefnan	  myndi	  ganga	  upp	  þar	  sem	  þeim	  fannst	  þeir	  ekki	  
nægilega	   vel	   í	   stakk	   búnir	   til	   að	   koma	   til	  móts	   við	   einstaklinga	  með	  mikla	  
fötlun.	   Þátttakendum	   fannst	   stefnan	   hljóma	   vel	   en	   vantaði	   ýmislegt	   til	   að	  
framkvæmd	  hennar	  yrði	  eins	  og	  skyldi.	  Kennarar	  voru	  almennt	  jákvæðir	  og	  
vildu	   starfa	   eftir	   stefnunni	   en	   til	   þess	   að	   hún	  myndi	   ganga	   þyrfti	   að	   vera	  
hlustað	  á	  viðhorf	  þeirra,	  það	  væri	  ekki	  hægt	  að	  spara	  pening	   inn	   í	   skólana	  
því	   til	   að	   stefnan	   geti	   gengið	   fullkomlega	   þyrfti	  mikinn	   stuðning	   bæði	   við	  
nemendur	   og	   kennara.	   Ef	   setja	   á	   nemendur	   með	   mikla	   fötlun	   í	   almenna	  
skóla	  verður	  að	  vera	  mannskapur	  sem	  hefur	  þekkingu	  á	  hvernig	  koma	  skuli	  
sem	  best	  á	  móts	  við	  þarfir	  einstaklingsins	  (Anderson	  o.fl.,	  2007).	  

Rannveig	   Klara	   Matthíasardóttir	   vann	   rannsókn	   í	   tengslum	   við	  
lokaverkefni	   sitt	   við	   Háskóla	   Íslands	   í	   sérkennslufræðum	   2012.	  
Rannsóknarspurningin	   í	   rannsókn	   Rannveigar	   Klöru	   var	   „hvert	   viðhorf	  
sérkennara	   í	   íslenskum	   grunnskólum	   væri	   til	   stefnunnar	   skóla	   án	  
aðgreiningar“.	  Niðurstöður	  rannsóknarinnar	  sýndu	  að	  sérkennarar	  töldu	  sig	  
vinna	  eftir	  stefnunni	  skóli	  án	  aðgreiningar	  og	  voru	  jákvæðir	  gagnvart	  henni.	  
Í	  rannsókninni	  kom	  á	  óvart	  hve	  margir	  sérkennarar	  voru	  með	  kennslu	  sína	  í	  
sérkennslustofu	   eða	   verum	   (Rannveig	   Klara	   Matthíasdóttir,	   Amalía	  
Björnsdóttir	   og	   Dóra	   S.	   Bjarnason,	   2013)	   þar	   sem	   stefnan	   skóli	   án	  
aðgreiningar	  lítur	  til	  þess	  að	  nemendur	  tilheyri	  námshóp	  eða	  bekk	  þar	  sem	  
leitast	   er	   við	   að	   kenna	   ólíkum	   einstaklingum	   án	   aðgreiningar	   (Ferguson,	  
1995).	  Aðeins	  3%	  þátttakenda	  sögðust	  sinna	  sérkennslu	  sinni	  í	  kennslustofu	  
nemandans	  (Rannveig	  Klara	  Matthíasdóttir	  o.fl.,	  2013).	  

3.2 Rannsóknir	  á	  viðhorfum	  íþrótta-‐	  og	  sundkennara	  til	  skóla	  
án	  aðgreiningar	  

Taub,	  Blinde	  og	  Greer	  (1999)	  unnu	  rannsókn	  á	  því	  hvort	  og	  hvernig	  þátttaka	  
í	   íþróttum	   og	   hreyfingu	   gæti	   minnkað	   fordóma.	   Þátttakendur	   voru	  
einstaklingar	   sem	   stunduðu	   skipulagða	   hreyfingu	   í	   hópíþróttum.	   Mikill	  
meirihluti	  viðmælanda	  taldi	   reynslu	  sína	  af	   íþróttum	  og	  hreyfingu	   jákvæða	  
og	  að	  hún	  hefði	  átt	  þátt	  í	  því	  að	  fordómar	  hefðu	  minnkað	  í	  garð	  þeirra.	  Þeir	  
sem	  stunduðu	  íþróttina	  með	  þeim	  öðluðust	  betri	  skilning	  á	  fötlun	  þeirra	  og	  
út	  frá	  því	  urðu	  þeir	  liðlegri	  við	  að	  aðstoða	  með	  hjálpartæki	  o.fl..	  Einnig	  fóru	  
liðsfélagarnir	   að	   horfa	   á	   hindranir	   einstaklings	   sem	   hindrun	   fyrir	   heildina.	  
Þátttakendur	   í	   rannsókninni	   töluðu	   ekki	   aðeins	   um	   að	   fordómar	   hefðu	  
minnkað	  heldur	  einnig	  um	  hvað	   íþróttir	  og	  hreyfing	  hefðu	  haft	  góð	  áhrif	  á	  
sjálfsálit	  þeirra.	  Þeir	  urðu	  öruggari	  með	  sjálfa	  sig	  ásamt	  því	  að	  íþróttaiðkunin	  

styrkti	   félagslega	   stöðu	   þeirra.	   Þátttakendur	   töldu	   að	   íþróttir	   væru	   ein	  
áhrifaríkasta	   aðferðin	   til	   að	   efla	   sjálfsmynd	   einstaklinga.	   Niðurstöður	  
þessarar	  rannsóknar	  var	  að	  íþróttir	  og	  hreyfing	  sé	  mikilvæg	  fyrir	  einstaklinga	  
með	   fötlun	  þar	   sem	  hún	  hefur	   jákvæð	  áhrif	   á	   sjálfsmynd,	   styrki	   félagslega	  
stöðu	  og	  minnki	  fordóma	  (Taub	  o.fl.,	  1999).	  	  

Rannsókn	  Liu	  (2009)	  sýnir	  sömu	  niðurstöðu	  og	  rannsókn	  Taub,	  Blinde	  og	  
Greer	  þar	  sem	  bent	  er	  á	  að	  þátttaka	  einstaklinga	  með	  fötlun	  í	  íþróttum	  geti	  
aukið	   félagslega	   stöðu	   einstaklinga,	   aukið	   sjálfsálit	   þeirra	   ásamt	   því	   að	  
minnka	  fordóma	  og	  auka	  skilning	  á	  fötlun	  einstaklings.	  	  

Combs,	  Elliott	  og	  Whipple	  (2010)	  unnu	  eigindlega	  rannsókn	  á	  viðhorfum	  
íþróttakennara	   til	   innleiðingar	   skóla	   án	   aðgreiningar	   í	   almenna	   skóla.	  
Rannsókn	  þeirra	   snérist	   um	  að	   athuga	  hvort	   viðhorf	   kennara	  hefði	   áhrif	   á	  
framkvæmd	   stefnunnar	   og	   hvernig	   viðhorf	   þeirra	   hefði	   mótast.	   Þeir	  
þátttakendur	  sem	  höfðu	   jákvætt	  viðhorf	  til	  skóla	  án	  aðgreiningar	  voru	  allir	  
sammála	  mikilvægi	  þess	  að	  öll	  börn	  tækju	  þátt	  í	  íþróttum	  þar	  sem	  hreyfing	  
væri	  mikilvæg	   öllum	   börnum.	   Þeir	   töldu	   ekki	   að	   einstaklingur	  með	   fötlun	  
væri	   hindrun	   heldur	   áskorun	   um	   að	   þau	   sem	   kennarar	   myndu	   verða	  
hugmyndarík	   og	   leita	   fjölbreyttra	   leiða	   til	   að	   allir	   væru	   fullgildir	  
þátttakendur	   í	   tímum.	   Kennarar	   með	   jákvætt	   viðhorf	   töluðu	   um	   að	   þeir	  
myndu	   skipuleggja	   kennslu	   sína	   vel	   svo	   þeir	   næðu	   að	   koma	   til	   móts	   við	  
fjölbreytileikann	   og	   að	   hver	   nemandi	   fengi	   tækifæri	   til	   þátttöku	   þar	   sem	  
hann	   væri	   fullgildur	   meðlimur	   innan	   hópsins	   og	   fengi	   að	   njóta	   og	   nýta	  
styrkleika	   sína.	   Þau	   litu	   einnig	   á	   það	   að	   fjölbreytileikinn	   væri	   verðmætur	  
fyrir	  nemendahópinn	  þar	  sem	  nemendurnir	  væru	  bestu	  kennararnir	  og	  þeir	  
lærðu	  mikið	  hver	  af	  öðrum.	  	  

Þeir	  þátttakendur	   sem	  höfðu	  neikvætt	   viðhorf	   til	   skóla	  án	  aðgreiningar	  
töluðu	  um	  að	  það	  væri	  of	  tímafrekt	  að	  vera	  með	  nemendur	  með	  sérþarfir	  í	  
tímum	   og	   það	   kæmi	   mikið	   niður	   á	   samnemendum	   þeirra	   sem	   væri	   ekki	  
sanngjarnt	  fyrir	  þá.	  Þegar	  skoðaðir	  eru	  kennsluhættir	  sem	  kennararnir	  með	  
slæmt	   viðhorf	   höfðu	   voru	   þeir	   hvorki	   árangursríkir	   né	   fjölbreyttir.	  
Kennararnir	   töluðu	  þó	  um	  að	  þeir	  myndu	   sjá	   jákvæðu	  hliðar	  þess	   að	  hafa	  
nemendur	  með	  fötlun	  í	   íþróttum	  og	  töldu	  að	  það	  gæti	  stuðlað	  að	  jákvæðri	  
sjálfsmynd	   þeirra	   og	   að	   þeir	   myndu	   upplifa	   sig	   sem	   hluta	   af	   heildinni	   en	  
einnig	  töldu	  þeir	  það	  bitna	  of	  mikið	  á	  samnemendum	  þeirra,	  að	  þeir	  myndu	  
ekki	  fá	  það	  sem	  þeir	  ættu	  að	  vera	  að	  fá	  út	  úr	  íþróttum.	  Þeim	  fannst	  stefnan	  
líta	  vel	  út	  á	  pappír	  en	  töldu	  að	  þetta	  væri	  flóknara	   í	   framkvæmd	  og	  myndi	  
trufla	  of	  mikið	  kennslustundirnar.	  Þátttakendur	  höfðu	  allir	  reynt	  að	  koma	  til	  
móts	  við	  fjölbreytileikann	  en	  höfðu	  ekki	  náð	  tökum	  á	  því.	  Þeir	  höfðu	  leitað	  
til	  skólastjórnenda	  um	  aðstoð	  til	  að	  koma	  til	  móts	  við	  fjölbreytileikann	  þar	  

sem	   þeir	   voru	   einir	   með	   allan	   námshópinn	   í	   íþróttatímum	   en	   ekki	   hefði	  
verið	   hægt	   að	   veita	   þeim	   stuðning.	   Þeir	   kennarar	   sem	   höfðu	   neikvætt	  
viðhorf	   til	   skóla	   án	  aðgreiningar	   töldu	   sig	   vera	  að	  gera	  það	   sem	  best	   væri	  
fyrir	  alla.	  Þeir	  töluðu	  um	  að	  það	  væri	  ekki	  sanngjarnt	  fyrir	  kennara	  að	  þurfa	  
að	   skipuleggja	   kennslu	   sína	   fyrir	   svona	   fjölbreyttan	   hóp	   án	   nokkurs	  
stuðnings.	  Þátttakendur	  voru	  þó	  á	  því	  að	  þeir	  hefðu	  reynt	  en	  vantaði	  frekari	  
stuðning	   og	   þekkingu	   til	   þess	   að	   þeir	   gætu	   komið	   til	   móts	   við	  
fjölbreytileikann	   í	   nemendahópunum.	   Þeir	   töluðu	   um	   að	   þeir	   hefðu	   ekki	  
fengið	  neina	  kennslu	  í	  námi	  sínu	  hvernig	  komið	  skyldi	  til	  móts	  við	  nemendur	  
með	   sérþarfir	   og	   höfðu	   heldur	   ekki	   sótt	   sér	   námskeið	   sem	   gæti	   gagnast	  
þeim	   til	   þess.	   Þátttakendur	   töldu	   að	   jákvætt	   viðhorf	   þeirra	   til	   stefnunnar	  
skóla	   án	   aðgreiningar	   myndi	   skila	   sér	   til	   nemenda	   sinna	   með	   jákvæðu	  
viðhorfi	   þeirra	   til	   fjölbreytileikans.	   Kennarar	   voru	   allir	   sammála	   því	   hvort	  
sem	  þeir	  höfðu	  neikvætt	  eða	  jákvætt	  viðhorf	  til	  skóla	  án	  aðgreiningar	  að	  ef	  
stefnan	  ætti	  að	  ganga	  þá	  þyrfti	  stuðningur	  skólastjórnenda	  að	  vera	  til	  staðar	  
bæði	   fyrir	   nemendur	   og	   kennara	   (Combs	   o.fl.,	   2010).

4 Aðferð	  

4.1 Gagnaöflun	  

Við	   þessa	   rannsókn	   var	   stuðst	   við	   megindlega	   rannsóknaraðferð.	  
Megindlegar	   rannsóknaraðferðir	   ganga	   út	   frá	   því	   að	   hægt	   sé	   að	  mæla	   og	  
magnbinda	   félagslegan	   veruleika.	   Við	   úrvinnslu	   gagna	   í	   megindlegum	  
aðferðum	  er	  gjarnan	  notuð	  tölfræðileg	  úrvinnsla	  (Ary,	  Jacobs	  og	  Sorensen,	  
2010)	  og	  unnið	  er	  með	  breytur.	  Breytur	  eru	  þættir	  sem	  eru	  breytilegir	  milli	  
einstaklinga	  eða	   fyrirbæra	  sem	  rannsökuð	  eru.	   Lýsandi	   tölfræði	  er	  gjarnan	  
nýtt	  við	  framsetningu	  niðurstaðna	  (Amalía	  Björnsdóttir,	  2003).	  Gögnum	  var	  
aflað	   með	   spurningalista.	   Spurningakannanir	   eru	   algengasta	   aðferðin	   við	  
öflun	  gagna	  í	  megindlegum	  rannsóknum	  (Ary	  o.fl.,	  2010;	  Þorlákur	  Karlsson,	  
2003).	  	  

Rannsakandi	  telur	  megindlegar	  rannsóknaraðferðir	  henta	  vel	  til	  að	  svara	  
rannsóknarspurningunni:	  Hvert	  er	  viðhorf	   íþrótta-‐	  og	  sundkennara	  til	  skóla	  
án	  aðgreiningar.	  Megindleg	  nálgun	  er	  talin	  henta	  vel	  ef	  rannsakandi	  telur	  sig	  
vita	   nokkuð	   um	   efnið	   fyrirfram	   (Sigurlína	   Davíðsdóttir,	   2003).	   Við	   þessa	  
rannsókn	   var	   nýttur	   við	   gagnaöflun	   spurningalisti	   sem	   lagður	   var	   fyrir	  
íþrótta-‐	  og	  sundkennara	  í	  grunnskólum	  landsins.	  	  

4.2 Þátttakendur	  

Þátttakendur	   í	   rannsókninni	   voru	   íþrótta-‐	   og	   sundkennarar	   í	   grunnskólum	  
landsins.	   Grunnskólar	   á	   landinu	   eru	   168	   talsins	   (Mennta-‐	   og	  
menningarmálaráðuneytið,	  e.d).	  	  

Þar	   sem	   þýðið	   er	   stórt	   var	   stuðst	   við	   líkindaúrtak	   til	   að	   finna	   úrtak	  
rannsóknarinnar.	  Tekið	  var	  lagskipt	  slembiúrtak	  af	  grunnskólum	  landsins	  og	  
spurningalisti	  sendur	  til	  íþrótta-‐	  og	  sundkennara	  þeirra	  skóla	  sem	  í	  úrtakinu	  
lentu.*	  Í	  lagskiptu	  slembiúrtaki	  er	  þýðinu	  skipt	  upp	  í	  hópa	  (Þorlákur	  Karlsson	  
og	   Þórólfur	   Þórlindsson,	   2003).	   Þýðinu	   var	   skipt	   upp	   í	   9	   hópa	   eftir	  
landshlutum.	   Notað	   var	   hlutfallslega	   rétt	   lagskipt	   slembiúrtak	   þar	   sem	   að	  
upphafleg	  hlutföll	  hvers	  lags	  munu	  endurspegla	  úrtak	  (Þorlákur	  Karlsson	  og	  
Þórólfur	   Þórlindsson,	   2003).	   Lagskipt	   slembiúrak	   var	   valið	   til	   að	   reyna	   að	  
koma	   í	   veg	   fyrir	   úrtaksskekkju	   og	   tryggja	   að	   úrtakið	   endurspeglaði	   þýðið	  
(Ary	   o.fl.,	   2010).	   Stuðst	   var	   við	   hlutfallslega	   rétt	   lagskipt	   þýði	   þar	   sem	  
tilgangur	  rannsóknarinnar	  er	  að	  yfirfæra	  niðurstöður	  úrtaksins	  yfir	  á	  þýðið.	  

Ef	   lagskipt	   slembiúrtak	  er	   framkvæmt	   rétt	  eru	  kostir	  þess	  að	  úrtaksvilla	  er	  
gjarnan	  minni	   en	   í	   öðrum	   tegundum	  úrtaka	   (Ary,	   2010	   #35).	  Úrtakið	  mun	  
vera	   60%	   af	   þýðinu.	   Mikilvægt	   er	   að	   úrtak	   sé	   nokkuð	   stórt	   þar	   sem	  
úrtaksvilla	  fer	  minnkandi	  með	  stækkandi	  þýði	  	  (Ary	  o.fl.,	  2010).	  Einnig	  hefur	  
rannsóknin	  þekkta	  tölfræðilega	  eiginleika	  þar	  sem	  stærð	  úrtaks	  er	  þekkt	  og	  
því	  hægt	  að	  vita	  hver	  staðalvilla	  úrtaksdreifingarinnar	  sé	  (Þorlákur	  Karlsson	  
og	   Þórólfur	   Þórlindsson,	   2003).	   Spurningalistinn	   var	   sendur	   út	   til	  
íþróttakennara	  í	  89	  grunnskólum	  á	  landinu.	  	  Mikilvægt	  er	  að	  við	  val	  á	  úrtaki	  
sé	  vandað	  til	  verks	  þar	  sem	  úrtak	  er	  ógn	  við	  ytra	  réttmæti	  rannsóknarinnar	  
(Ary	  o.fl.,	  2010).	  

4.3 Spurningalisti	  

Spurningalisti	  var	   lagður	   fyrir	   íþrótta-‐	  og	  sundkennara	   í	  þeim	  grunnskólum	  
sem	   valdir	   voru	   í	   rannsóknina	   með	   lagskiptu	   slembiúrtaki.	   Við	   gerð	  
spurningalistans	   var	   nýttur	   spurningalisti	   Rannveigar	   Klöru	  Matthíasdóttur	  
sem	   hún	   samdi	   við	   gerð	   sinnar	   rannsóknar.	   Rannsakandi	   studdist	   við	  
nokkrar	   spurningar	   úr	   þeim	   lista	   ásamt	   fleirum	   sem	   rannsakandi	   samdi.	  
Spurningalistinn	   innihélt	   22	   lokaðar	   spurningar,	   eina	   opna	   spurningu	   þar	  
sem	   þátttakendur	   voru	   beðnir	   um	   að	   skrifa	   hvaða	   prófgráðu	   þeir	   hefðu	  
lokið	   í	   íþróttafræðum	   ásamt	   9	   fullyrðingaspurningum.	   Spurningum	   listans	  
var	  flestum	  hægt	  að	  svara	  með	  fjögra	  þrepa	  raðkvarða.	  	  	  

Spurningalistinn	   var	   forprófaður	   á	   nokkrum	   íþrótta-‐	   og	   sérkennurum	  
sem	   fengu	   tækifæri	   til	   að	   koma	   með	   ábendingar	   varðandi	   framsetningu,	  
orðaval	   og	   innihald	   spurningalistans.	   Spurningalistinn	   var	   einnig	   sendur	   á	  
leiðbeinanda	   og	   sérfræðing	   verkefnisins	   sem	   komu	   með	   gagnlegar	  
ábendingar.	   Forprófun	   var	   gerð	   til	   að	   auka	   áreiðanleika	   og	   réttmæti	  
rannsóknarinnar.	   	  Áreiðanleiki	  metur	   stöðugleika	  mælingar	  og	   segir	   til	   um	  
hvort	  hægt	  sé	  að	  vænta	  svipaðrar	  niðurstaðna	  ef	  rannsóknin	  yrði	  lögð	  fyrir	  
aftur	  (Ary	  o.fl.,	  2010).	  

Styrkur	   spurningakannana	   er	   að	   mögulegt	   er	   að	   safna	   gögnum	   á	  
skömmum	  tíma.	  Réttmæti	   spurningakannana	  er	  að	   sterk	   tengsl	  eru	  á	  milli	  
þess	   sem	   fólk	   segist	   gera	   og	   þess	   sem	   það	   gerir.	   Að	   útbúa	   og	   leggja	   fyrir	  
spurningakönnun	   er	   flókið	   og	   margt	   sem	   huga	   þarf	   að	   við	   þessa	  
rannsóknaraðferð.	   Meðal	   þeirra	   þátta	   sem	   huga	   þarf	   sérstaklega	   að	   við	  
gerð	   spurningalista	   er:	   orðalag	   spurninga,	   gerð	   svarkosta,	   röð	   spurninga,	  
útlit	  og	  uppsetning	  (Þorlákur	  Karlsson,	  2003).	  

Spurningalistinn	  er	  ógn	  við	  innra	  réttmæti	  og	  því	  er	  mikilvægt	  er	  að	  allir	  
skilji	  spurningar	  á	  sama	  hátt	  og	  rannsakandi	  og	  að	  ekkert	  sé	  í	  listanum	  sem	  
útiloki	   einhverja	   hópa	   frá	   svörun.	   Ef	   viðmælendur	   leggja	   mismunandi	  

merkingu	   í	   spurningar	   er	   spurningalistinn	   orðinn	   ónákvæmt	   mælitæki	   og	  
villa	  kemur	  fram	  í	  niðurstöðum.	  Þegar	  saminn	  er	  spurningalisti	  þarf	  að	  hafa	  
eftirfarandi	   þætti	   í	   huga:	   nota	   einföld	   orð	   og	   skýrar	   spurningar,	   spyrja	  
spurninga,	   forðast	   skammstafanir,	   spyrja	   um	   eitt	   efnisatriði	   í	   hverri	  
spurningu,	   forðast	   spurningar	   með	   tvöfaldri	   neitun,	   varast	   leiðandi	  
spurningar,	   spurningar	   verða	   að	   vera	   efnislega	   réttar,	   svarkostir	   verða	   að	  
vera	   tæmandi	   og	   mega	   ekki	   skarast,	   betra	   er	   að	   hafa	   fleiri	   svarkosti	   en	  
færri,	  velja	  skal	  talnakvarða	  af	  kostgæfni	  (Þorlákur	  Karlsson,	  2003).	  	  

4.4 Framkvæmd	  

Eftir	   að	   spurningalistinn	   hafði	   verið	   forprófaður	   var	   hann	   sendur	   út	   á	  
netföng	   íþrótta-‐	   og	   sundkennara	   þeirra	   grunnskóla	   sem	   lentu	   í	   úrtaki.	  
Spurningalistinn	  var	  sendur	  út	  til	  þátttakenda	  þann	  30.	  janúar	  2015.	  Ítrekun	  
var	  send	  til	  allra	  þeirra	  sem	  höfðu	  fengið	  spurningalistann	  sendan	  	  5.	  og	  16.	  
febrúar	  2015.	  Spurningalistanum	  var	  lokað	  20.	  febrúar	  2015	  og	  niðurstöður	  
teknar	  af	  netinu.	  	  

Spurningalistinn	   var	   settur	   upp	   í	   forritinu	   Surveygizmo.	   Surveygizmo	  
býður	  upp	  á	  að	  setja	  spurningalista	  upp	  á	  þægilegan	  hátt	  og	  veitir	  gott	  og	  
einfalt	   umhverfi	   fyrir	   þátttakendur	   að	   svara	   könnuninni	   á	   netinu.	  
Þátttakendur	  fengu	  sendan	  tengil	  inn	  á	  spurningalistann	  og	  voru	  beðnir	  um	  
að	   svara	   honum.	   Surveygizmo	   býður	   upp	   á	   þann	   möguleika	   á	   að	   færa	  
niðurstöður	  beint	  inn	  í	  Excel	  og	  SPSS.	  Við	  úrvinnslu	  niðurstaðna	  voru	  forritin	  
Exel	  og	  SPSS	  nýtt	  við	  úrvinnslu	  og	  framsetningu	  gagna.	  Gögnin	  voru	  skoðuð	  
vandlega	   og	   hver	   þáttur	   skoðaður	   og	   borinn	   saman	   við	   aðra	   þætti.	   Í	  
nokkrum	  tilfellum	  var	  reiknuð	  Spearman	  fylgni	  í	  SPSS	  á	  milli	  tveggja	  þátta.	  	  

Rannsókn	  þessi	  hefur	  verið	  tilkynnt	  til	  persónuverndar.	  Spurningalistinn	  
mun	   innihalda	   texta	   í	   upphafi	   þar	   sem	   þátttakendum	   er	   gerð	   grein	   fyrir	  
rannsókninni	  og	  hverjir	  standa	  að	  henni.	  Ásamt	  því	  að	  í	  fljótu	  bragði	  verður	  
imprað	   á	   mikilvægi	   rannsóknarinnar	   og	   hvernig	   upplýsingarnar	   úr	  
spurningalistanum	   geti	   nýst	   nemendum,	   kennurum	   og	   skólastarfi.	  
Þátttakendum	   var	   einnig	   gert	   ljóst	   að	   með	   svörun	   á	   eftirfylgjandi	  
spurningalista	  veiti	  einstaklingur	  samþykki	  sitt	  við	  rannsóknina.	   	  

5 Niðurstöður	  	  

Við	   vinnslu	   rannsóknarinnar	   var	   sendur	   rafrænn	   spurningalisti	   til	   166	  
íþrótta-‐	  og	   sundkennara	  úr	  89	  almennum	  grunnskólum	  á	   Íslandi.	   Svörunin	  
var	  63%	  eða	  alls	  svöruðu	  105	  íþrótta-‐	  og	  sundkennarar	  spurningalistanum	  í	  
heild	  sinni.	  	  

5.1 Grunnupplýsingar	  þátttakenda	  

Þátttakendur	   voru	   allt	   einstaklingar	   sem	   vinna	   við	   íþrótta-‐	   og/eða	  
sundkennslu	   í	   grunnskólum	   á	   Íslandi.	   Alls	   svöruðu	   105	   einstaklingar	  
spurningalistanum	   í	   heild	   sinni.	   Nær	   allir	   þátttakendur	   höfðu	  
íþróttakennaramenntun.	   Kannað	   var	   hvort	   og	   hvenær	  þátttakendur	   hefðu	  
fengið	  kennsluréttindi.	  	  

Mynd	  1.	  Hvenær	  þátttakendur	  fengu	  kennsluréttindi.	  

Einnig	   var	   spurt	   um	   starfsreynslu	   þátttakanda	   sem	   íþrótta-‐	   og/eða	  
sundkennarar.	  Á	  Íslandi	  hefur	  verið	  breytilegt	  hversu	  mörg	  ár	  einstaklingar	  
þurfa	   að	   taka	   til	   að	   öðlast	   kennsluréttindi	   í	   íþróttafræðum	   en	   samkvæmt	  
núverandi	  lögum	  þarf	  að	  ljúka	  fimm	  árum	  í	  íþróttafræði	  og	  ljúka	  við	  M.ed	  í	  
þeim	  fræðum	  til	  að	  fá	  kennsluréttindi.	  

Á	   mynd	   1	   má	   sjá	   að	   einungis	   fjórir	   þátttakendur	   höfðu	   ekki	  
kennsluréttindi	   í	   íþróttum	   af	   þeim	   105	   þátttakendum	   sem	   svöruðu	  
spurningalistanum.	  Flestir	  höfðu	  lokið	  kennsluréttindanámi	  á	  árunum	  2001-‐
2010,	  alls	  50	  manns.	  	  	  
	  

Mynd	  2.	  Starfsreynsla	  þátttakenda.	  

Á	  mynd	  2	  má	  sjá	  starfsreynslu	  þátttakenda.	  Starfsreynsla	  þeirra	  er	  nokkuð	  
dreifð,	  78%	  þátttakanda	  eru	  með	  6	  ára	  starfsreynslu	  eða	  lengri.	  

5.2 Endurmenntun	  

Athugað	   var	   hversu	   mörg	   endurmenntunarnámskeið	   þátttakendur	   höfðu	  
sótt	   á	   síðastliðnum	   tveim	   árum.	   Einnig	   var	   athugað	   hvort	   þátttakendum	  
hefði	  boðist	  að	  sækja	  námskeið	  í	  tengslum	  við	  skóla	  án	  aðgreiningar	  og	  hver	  
áhuginn	  fyrir	  þess	  háttar	  námskeiði	  væri.	  

Mynd	  3.	  Fjöldi	  endurmenntunarnámskeiða	  síðastliðin	  tvö	  ár.	  

Á	   mynd	   3	   má	   sjá	   hversu	   mörg	   endurmenntunarnámskeið	   þátttakendur	  
sóttu	  undanfarin	  tvö	  ár.	  Hér	  má	  sjá	  að	  77%	  þátttakanda	  hafði	  sótt	  eitt	  eða	  
fleiri	   endurmenntunarnámskeið	   á	   síðastliðnum	   tveim	   árum	   og	   13%	   höfðu	  
ekki	  sótt	  neitt	  endurmenntunarnámskeið	  á	  þeim	  tíma.	  

	  	  	  	  	  	  	  Á	   töflu	   1	   má	   sjá	   tengsl	   milli	   starfsreynslu	   og	   hversu	   mörg	  
endurmenntunarnámskeið	   þátttakendur	   höfðu	   sótt	   á	   síðastliðnum	   tveim	  
áru	  

	  
	  
	  



	  

32	  

Tafla	  1.	  Fjöldi	  endurmenntunarnámskeiða	  síðastliðin	  tvö	  ár	  og	  starfsreynsla	  
þátttakenda.	  

	  
Marktæk	   tengsl	   eru	   á	   milli	   starfsreynslu	   kennara	   og	   fjölda	  
endurmenntunarnámskeiða	   sem	  þeir	   hafa	   sótt	   á	   síðastliðnum	   tveim	  árum	  
rs	  =	   0,210	   (p<0,05).	   Af	   þeim	   þátttakendum	   sem	   höfðu	   unnið	   í	   6	   ár	   eða	  
lengur	   sem	   íþrótta-‐	   og/eða	   sundkennarar	   höfðu	   10	   einstaklingar	   ekki	   sótt	  
neitt	  endurmenntunarnámskeið	  á	  síðastliðnum	  tveim	  árum.	  Algengast	  var	  í	  
öllum	  hópum	  að	  þátttakendur	  hefðu	  sótt	  1-‐3	  námskeið.	  	  
	   	  

	   	   Starfsreynsla	  

	   	   0-‐5	  ár	   6-‐10	  ár	   11-‐15	  ár	  
16	  ár	  eða	  
lengur	  

Ekkert	  námskeið	   4	   4	   3	   3	  
1-‐3	  námskeið	   16	   18	   9	   16	  
4-‐6	  námskeið	   3	   6	   5	   14	  
7-‐10	  námskeið	   0	   2	   0	   1	  

11	  eða	  fleiri	  námskeið	   0	   1	   0	   0	  

Samtals	   23	   31	   17	   34	  

Mynd	  4.	  Hefur	  þátttakendum	  boðist	  námskeið	  í	  tengslum	  við	  skóla	  án	  
aðgreiningar.	  

Þátttakendur	   voru	   spurðir	   hvort	   þeim	   hefði	   boðist	   að	   sækja	   námskeið	   í	  
tengslum	  við	  skóla	  án	  aðgreiningar	  og	  þá	  beðnir	  um	  að	  svara	  hvort	  þeir	  hafi	  
sótt	  námskeiðið	  og	  hvort	  þeir	  hefðu	  áhuga	  á	  að	  sækja	  slíkt	  námskeið.	  Líkt	  og	  
sjá	   má	   á	   mynd	   4	   höfðu	   aðeins	   26%	   þátttakanda	   átt	   kost	   á	   að	   sækja	  
námskeið	   í	   tengslum	   við	   skóla	   án	   aðgreiningar	   og	   aðeins	   um	   helmingur	  
þeirra	  þáði	  námskeiðið.	  	  
	   	  



	  

34	  

5.3 Viðhorf	  til	  skóla	  án	  aðgreiningar	  

Til	  að	  kanna	  viðhorf	  þátttakenda	  til	  skóla	  án	  aðgreiningar	  voru	  þátttakendur	  
spurðir	  spurninga	  um	  viðhorf	  sitt	  og	  þekkingu	  sína	  til	  skóla	  án	  aðgreiningar.	  
Einnig	   var	   spurt	   um	   hvernig	   þátttakendum	   fyndist	   samstarfsfólk	   og	  
skólastjórnendur	   styðja	   við	   þá	   í	   tengslum	   við	   framkvæmd	   skóla	   án	  
aðgreiningar.	  	  

Mynd	  5.	  Hversu	  vel	  eða	  illa	  þátttakendur	  telja	  sig	  þekkja	  til	  stefnunnar	  skóla	  án	  
aðgreiningar.	   	  



	  

35	  

Líkt	   og	   sjá	   má	   á	   mynd	   5	   þá	   telja	   76%	   þátttakenda	   sig	   þekkja	   vel	   til	  
stefnunnar	  skóli	  án	  aðgreiningar	  og	  24%	  þátttakenda	  telja	  sig	  þekkja	  illa	  til	  
hennar.	  

Skoðuð	  voru	  tengsl	  milli	  starfsreynslu	  þátttakenda	  og	  hversu	  vel	  eða	  illa	  
þeir	  töldu	  sig	  þekkja	  til	  skóla	  án	  aðgreiningar.	  

Tafla	  2.	  Þekking	  á	  skóla	  án	  aðgreiningar	  og	  starfsreynsla	  þátttakenda.

	   Starfsreynsla	  

	   0-‐5	  ár	   6-‐10	  ár	   11-‐15	  ár	   16	  ár	  eða	  lengur	  

Mjög	  vel	   3	   1	   1	   5	  

Frekar	  vel	   14	   23	   12	   21	  

Frekar	  illa	   6	   7	   4	   7	  

Mjög	  illa	   0	   0	   0	   1	  

Samtals	   23	   31	   17	   34	  

Mynd	  6.	  Viðhorf	  þátttakenda	  til	  skóla	  án	  aðgreiningar.	  

Ekki	   voru	   marktæk	   tengsl	   milli	   hversu	   vel	   eða	   illa	   þátttakendur	   töldu	   sig	  
þekkja	  til	  skóla	  án	  aðgreiningar	  og	  starfsreynslu	  þeirra	  rs	  =	  -‐0,033	  (p=0,74).	  
Á	  mynd	  6	  má	  sjá	  hversu	  jákvæða	  eða	  neikvæða	  þátttakendur	  telja	  sig	  vera	  
til	   stefnunnar	   skóla	   án	   aðgreiningar.	  Meirihluti	   þátttakanda	   telur	   sig	   vera	  
jákvæðan	   í	   garð	   stefnunnar	   skóla	  án	  aðgreiningar	  eða	  61%.	  Þeir	   sem	  hafa	  
neikvætt	  viðhorf	  til	  stefnunnar	  eru	  39%.	  

Mynd	  7.	  Hvernig	  þátttakendum	  fannst	  skólastjórnendur	  styðja	  þá	  við	  að	  koma	  til	  
móts	  við	  alla	  nemendur.	  

Á	  mynd	  7	  má	  sjá	  hversu	  vel	  eða	  illa	  þátttakendum	  fannst	  skólastjórnendur	  
styðja	  þá	  við	  að	  koma	  til	  móts	  við	  alla	  nemendur	  í	  kennslu	  sinni.	  Meiri	  hluta	  
þátttakenda	   eða	   85%	   fannst	   skólastjórnendur	   styðja	   vel	   við	   þá	   en	   15%	  
þátttakenda	  fannst	  skólastjórnendur	  koma	  illa	  til	  móts	  við	  þá	  við	  að	  koma	  til	  
móts	  við	  alla	  nemendur.	  

Mynd	  8.	  Hvernig	  þátttakendum	  fannst	  samstarfsfólk	  styðja	  þá	  við	  að	  koma	  til	  
móts	  við	  alla	  nemendur.	  

Á	   mynd	   8	   má	   sjá	   hversu	   vel	   eða	   illa	   þátttakendum	   fannst	   samstarfsfólk	  
þeirra	   koma	   til	   móts	   við	   fjölbreytileikann.	   Mikill	   meirihluti	   taldi	  
samstarfsfólk	   þeirra	   koma	   vel	   til	   móts	   við	   fjölbreytileikann	   eða	   93%	  
þátttakenda.	  

5.4 Framkvæmd	  stefnunnar	  

Í	   þessum	   kafla	   koma	   spurningar	   sem	   snúa	   að	   framkvæmd	   þátttakanda	   á	  
kennslu	   þeirra	   út	   frá	   áherslum	   skóla	   án	   aðgreiningar.	   Þátttakendur	   voru	  
spurðir	   út	   í	   hvort	   þeim	   tækist	   að	   tryggja	   þátttöku	   nemenda	  með	   fötlun	   í	  
íþrótta-‐	  og	  sundtímum.	  Einnig	  voru	  þeir	  spurðir	  um	  hversu	  mikið	  þeir	  teldu	  
sig	   leggja	   á	   sig	   við	   að	   koma	   til	   móts	   við	   fjölbreytileikann	   og	   hvernig	   þeir	  
teldu	  sig	  vinna	  eftir	  áherslum	  skóla	  án	  aðgreiningar.	  

	  

Mynd	  9.	  Hafa	  þátttakendur	  nemendur	  sem	  taka	  ekki	  þátt	  í	  íþróttatímum	  með	  
samnemendum	  vegna	  fötlunar	  sinnar.	  

Líkt	  og	  sjá	  má	  á	  mynd	  9	  þá	  eru	  12%	  þátttakenda	  með	  nemendur	  sem	  taka	  
aldrei	  eða	  oftast	  ekki	  þátt	  í	  íþróttatímum	  með	  samnemendum	  sínum	  vegna	  
fötlunar	   sinnar.	   33%	   þátttakenda	   eru	   með	   nemendur	   sem	   taka	   einstaka	  
sinnum	   ekki	   þátt	   í	   íþróttatímum	   vegna	   fötlunar	   sinnar.	   Aðeins	   55%	  
þátttakenda	  eru	  ekki	  með	  nemendur	  sem	  taka	  ekki	  þátt	  í	  íþróttatímum	  með	  
samnemendum	  vegna	  fötlunar	  sinnar.	  

Marktæk	  tengsl	  eru	  milli	  þess	  að	  þátttakendur	  hafi	  nemendur	  sem	  taka	  
ekki	  þátt	  í	   íþróttatímum	  vegna	  fötlunar	  og	  hversu	  vel	  eða	  illa	  þátttakendur	  

telja	   að	   skólastjórnendur	   rs	  =	   -‐0,245	   (p<0,05)	   og	   samstarfsfólk	   rs	  =	   -‐0,256	  
(p<0,05)	  styðji	  við	  sig	  við	  að	  koma	  til	  móts	  við	  alla	  nemendur.	  

Mynd	  10.	  Hafa	  þátttakendur	  nemendur	  sem	  taka	  ekki	  þátt	  í	  sundtímum	  með	  
samnemendum	  vegna	  fötlunar	  sinnar.	  

Mynd	   10	   sýnir	   svörun	   þátttakanda	   við	   spurningunni	   hvort	   nemendur	   í	  
þeirra	  umsjá	   taki	  ekki	  þátt	   í	   sundtímum	  með	  samnemendum	  sínum	  vegna	  
fötlunar	   sinnar.	   Sjá	  má	   að	   11%	  þátttakanda	   eru	  með	  nemendur	   sem	   taka	  
aldrei	   eða	  oftast	   ekki	   þátt	   í	   sundtímum	  með	  bekkjarfélögum	   sínum	  vegna	  
fötlunar.	   Aðeins	   54%	   þátttakenda	   eru	   ekki	  með	   nemendur	   sem	   taka	   ekki	  
þátt	  í	  sundtímum	  með	  samnemendum	  vegna	  fötlunar	  sinnar.	  

Marktæk	  tengsl	  eru	  milli	  þess	  að	  þátttakendur	  hafi	  nemendur	  sem	  taka	  
ekki	   þátt	   í	   sundtímum	   vegna	   fötlunar	   og	   hversu	   vel	   eða	   illa	   þeir	   telja	  
skólastjórnendur	  styðja	  við	  sig	  rs	  =	  -‐0,202	  (p<0,05).	  

Ekki	  voru	  marktæk	  tengsl	  milli	  þess	  að	  þátttakendur	  hafi	  nemendur	  sem	  
taka	  ekki	  þátt	   í	  sundtímum	  vegna	  fötlunar	  og	  hversu	  vel	  eða	  illa	  þeir	  töldu	  
samstarfsfólk	  styðja	  við	  þá,	  rs	  =	  -‐0,178	  (p=0,078).	  

Mynd	  11.	  Hlutfall	  þátttakenda	  sem	  eru	  með	  nemendur	  í	  sér	  íþróttatímum	  vegna	  
fötlunar.	  

Á	  mynd	   11	  má	   sjá	   að	  meirihluti	   þátttakanda	   er	   ekki	  með	   nemendur	   í	   sér	  
íþróttatímum	  vegna	   fötlunar,	   28%	  þátttakanda	  er	  þó	  með	  nemendur	   í	   sér	  
íþróttatímum	  vegna	  fötlunar	  nemenda.	  

Skoðuð	  voru	  tengslin	  milli	  þess	  hvort	  þátttakendur	  væru	  með	  nemendur	  
í	   sér	   íþróttatímum	   vegna	   fötlunar	   þeirra	   og	   þess	   hvort	   þeir	   væru	   með	  
nemendur	   sem	  ekki	   tækju	  þátt	   í	   íþróttatímum	  með	  samnemendum	  sínum	  
vegna	  fötlunar	  sinnar	  sem	  má	  sjá	  á	  töflu	  3.	  

Tafla	  3.	  Hlutfall	  þátttakanda	  sem	  eru	  með	  nemendur	  í	  sér	  íþróttatímum	  miðað	  við	  
hvort	  þeir	  séu	  með	  nemendur	  sem	  ekki	  taka	  þátt	  í	  íþróttatímum	  vegna	  
fötlunar	  sinnar.	  

	  
Nemendur	  taka	  ekki	  þátt	  í	  íþróttatímum	  vegna	  

fötlunar	  

	   Já,	  alltaf	   Já,	  oftast	   Já,	  einstaka	  sinnum	   Nei	  

Já	   25%	   29%	   39%	   21%	  

Nei	   75%	   71%	   61%	   79%	  

Samtals	   100%	   100%	   100%	   100%	  

	  

Marktæk	  tengsl	  eru	  á	  milli	  þess	  að	  nemendur	  taki	  ekki	  þátt	   í	   íþróttatímum	  
með	  bekkjarfélögum	  sínum	  og	  að	  þau	  séu	  í	  sér	  íþróttatímum	  vegna	  fötlunar	  
sinnar	  rs	  =	  0,209	  (p<0,05).	  

Mynd	  12.	  Hlutfall	  þátttakenda	  sem	  eru	  með	  nemendur	  í	  sér	  sundtímum	  vegna	  
fötlunar.	  

Á	  mynd	  12	  má	  sjá	  að	  38%	  þátttakenda	  í	  rannsókninni	  eru	  með	  nemendur	  í	  
sér	   íþróttatímum	   vegna	   fötlunar	   þeirra.	   Aðeins	   62%	   þátttakanda	   eru	   ekki	  
með	  nemendur	  í	  sér	  íþróttatímum	  vegna	  fötlunar	  þeirra.	  	   

Skoðuð	  voru	  tengslin	  milli	  þess	  hvort	  þátttakendur	  væru	  með	  nemendur	  
í	   sér	   sundtímum	   vegna	   fötlunar	   þeirra	   og	   þess	   hvort	   þeir	   væru	   með	  
nemendur	   sem	   ekki	   tækju	   þátt	   í	   sundtímum	   með	   samnemendum	   sínum	  
vegna	  fötlunar	  sinnar	  sem	  má	  sjá	  á	  töflu	  4. 

Tafla	  4.	  Hlutfall	  þátttakanda	  sem	  eru	  með	  nemendur	  í	  sér	  sundtímum	  miðað	  við	  
hvort	  þeir	  séu	  með	  nemendur	  sem	  ekki	  taka	  þátt	  í	  sundtímum	  vegna	  
fötlunar	  sinnar.	  

	  
Nemendur	  taka	  ekki	  þátt	  í	  sundtímum	  

vegna	  fötlunar	  

	   Já,	  alltaf	   Já,	  oftast	  
Já,	  einstaka	  
sinnum	   Nei	  

Já	   67%	   63%	   56%	   21%	  

Nei	   33%	   38%	   44%	   79%	  

Samtals	   100%	   100%	   100%	   100%	  

 
Marktæk	   tengsl	   eru	   á	  milli	   þess	   að	   nemendur	   taki	   ekki	   þátt	   í	   sundtímum	  
með	  bekkjarfélögum	  sínum	  og	  að	  þeir	  séu	   í	  sér	  sundtímum	  vegna	  fötlunar	  
sinnar	  rs	  =	  0,322	  (p<0,05).	  

Mynd	  13.	  Hversu	  mikið	  þátttakendur	  leggja	  á	  sig	  til	  að	  tryggja	  öllum	  nemendum	  
þátttöku	  í	  íþrótta-‐	  og	  sundtímum.	  

Á	  mynd	  13	  má	  lesa	  út	  að	  84%	  þátttakanda	  telja	  sig	  leggja	  mikið	  á	  sig	  til	  að	  
tryggja	  öllum	  nemendum	  þátttöku	  i	  íþróttum	  og	  16%	  þátttakanda	  	  telja	  sig	  
leggja	   frekar	  eða	  mjög	   lítið	  á	  sig	  til	  að	  tryggja	  öllum	  nemendum	  þátttöku	   í	  
íþróttum	  með	  samnemendum.	  

Skoðuð	  voru	  tengsl	  milli	  þess	  hversu	  mikið	  eða	  lítið	  þátttakendur	  leggja	  á	  
sig	   til	   að	   tryggja	   öllum	   nemendum	   þátttöku	   í	   íþróttum	   og	   sundi	   og	   þess	  
hvort	  þeir	  hafi	  nemendur	  sem	  taka	  ekki	  þátt	  í	   íþróttatímum	  vegna	  fötlunar	  
sinnar	  sem	  sjá	  má	  á	  töflu	  5.	  

Tafla	  5.	  Hversu	  mikið	  þátttakendur	  leggja	  á	  sig	  til	  að	  tryggja	  öllum	  nemendum	  
þátttöku	  í	  íþróttum	  og	  sundi	  og	  hvort	  þeir	  hafi	  nemendur	  sem	  taki	  ekki	  
þátt	  í	  íþróttatímum	  vegna	  fötlunar.	  

 
Nemendur taka ekki þátt í 

íþróttatímum vegna fötlunar 

 Já,	  alltaf	   Já,	  oftast	  
Já,	  einstaka	  
sinnum	   Nei	  

Mjög	  mikið	   25%	   13%	   21%	   27%	  

Frekar	  mikið	   75%	   75%	   42%	   66%	  

Frekar	  lítið	   0%	   0%	   36%	   5%	  

Mjög	  lítið	   0%	   13%	   0%	   2%	  

Samtals	   100%	   100%	   100%	   100%	  

	  
Á	  töflu	  5	  má	  sjá	  að	  þeir	  íþróttakennarar	  sem	  eru	  alltaf	  með	  nemendur	  sem	  
taka	  ekki	  þátt	   í	   íþróttatímum	  vegna	   fötlunar	   sinnar	   telja	   sig	  vera	  að	   leggja	  
mjög	   eða	   frekar	   mikið	   á	   sig	   til	   að	   tryggja	   öllum	   nemendum	   þátttöku	   í	  
íþróttum.	  

Marktæk	  tengsl	  eru	  á	  milli	  þess	  hversu	  mikið	  þátttakandi	  telur	  sig	  leggja	  
á	  sig	  til	  að	  tryggja	  öllum	  nemendum	  þátttöku	  í	  íþrótta-‐	  og	  sundtímum	  með	  
samnemendum	   sínum	   og	   hvort	   nemendur	   með	   fötlun	   taki	   ekki	   þátt	   í	  
íþróttatímum	  með	  samnemendum	  rs	  =	  -‐0.212	  (p<0,05).	  	  

Skoðuð	  voru	  tengsl	  milli	  þess	  hversu	  mikið	  eða	  lítið	  þátttakendur	  leggja	  á	  
sig	   til	   að	   tryggja	   öllum	   nemendum	   þátttöku	   í	   íþróttum	   og	   sundi	   og	   þess	  
hvort	   þeir	   hafi	   nemendur	   sem	   taka	   ekki	   þátt	   í	   sundtímum	   vegna	   fötlunar	  
þeirra	  sem	  sjá	  má	  á	  töflu	  6.	  

Tafla	  6.	  Hversu	  mikið	  þátttakendur	  leggja	  á	  sig	  til	  að	  tryggja	  öllum	  nemendum	  
þátttöku	  í	  íþróttum	  og	  sundi	  og	  hvort	  þeir	  hafi	  nemendur	  sem	  taki	  ekki	  
þátt	  í	  sundtímum	  vegna	  fötlunar.	  

 
Nemendur taka ekki þátt í sundtímum vegna 

fötlunar 

 Já,	  alltaf	   Já,	  oftast	  
Já,	  einstaka	  
sinnum	   Nei	  

Mjög	  mikið	   0%	   0%	   20%	   28%	  

Frekar	  mikið	   67%	   100%	   51%	   60%	  

Frekar	  lítið	   0%	   0%	   29%	   9%	  

Mjög	  lítið	   33%	   0%	   0%	   2%	  

Samtals	   100%	   100%	   100%	   100%	  

	  
	  

Á	   töflu	  6	  má	  sjá	  að	  33%	  þeirra	   sem	  hafa	  nemendur	   sem	   taka	  aldrei	  þátt	   í	  
sundtímum	   vegna	   fötlunar	   leggja	   mjög	   lítið	   á	   sig	   við	   að	   tryggja	   öllum	  
nemendum	  þátttöku	   í	   tímum.	   Allir	   þeir	   þátttakendur	   sem	  hafa	   nemendur	  
sem	  taka	  oftast	  ekki	  þátt	  í	  íþróttatímum	  vegna	  fötlunar	  sinnar	  telja	  sit	  leggja	  
frekar	  mikið	  á	  sig	  til	  að	  tryggja	  öllum	  nemendum	  þátttöku	  í	  íþróttum.	  

Marktæk	  tengsl	  eru	  á	  milli	  þess	  hversu	  mikið	  þátttakandi	   telur	  sig	   leggja	  á	  
sig	   til	   að	   tryggja	   öllum	  nemendum	  þátttöku	   í	   íþrótta-‐	   og	   sundtímum	  með	  
samnemendum	  og	  hvort	  nemendur	  með	  fatlanir	  taki	  ekki	  þátt	  í	  sundtímum	  
með	  samnemendum	  rs	  =	  -‐0.203	  (p<0,05).	  	  

Skoðuð	  voru	  tengsl	  milli	  þess	  hversu	  mikið	  eða	  lítið	  þátttakendur	  leggja	  á	  
sig	   til	  að	   tryggja	  öllum	  nemendum	  þátttöku	   í	   íþróttum	  og	  sundi	  og	  hversu	  
vel	  þau	  telja	  sig	  þekkja	  skóla	  án	  aðgreiningar	  líkt	  og	  sjá	  má	  á	  töflu	  7.	  

Tafla	  7.	  Hversu	  mikið	  þátttakendur	  telja	  sig	  leggja	  á	  sig	  til	  að	  tryggja	  öllum	  
nemendum	  þátttöku	  í	  íþrótta-‐	  og	  sundtímum	  og	  hversu	  vel	  þátttakendur	  
telja	  sig	  þekkja	  til	  skóla	  án	  aðgreiningar.	  

 Þekking þátttakenda á skóla án aðgreiningar 

 Mjög	  vel	   Frekar	  vel	   Frekar	  illa	   Mjög	  illa	  

Mjög	  mikið	   40%	   24%	   21%	   0%	  

Frekar	  mikið	   50%	   64%	   46%	   100%	  

Frekar	  lítið	   10%	   11%	   25%	   0%	  

Mjög	  lítið	   0%	   0%	   8%	   0%	  

Samtals	   100%	   100%	   100%	   100%	  

	  

Marktæk	  tengsl	  eru	  á	  milli	  þess	  hversu	  mikið	  þátttakandi	   telur	  sig	   leggja	  á	  
sig	   til	   að	   tryggja	   öllum	  nemendum	  þátttöku	   í	   íþrótta-‐	   og	   sundtímum	  með	  
samnemendum	   sínum	   og	   hversu	   vel	   eða	   illa	   hann	   telur	   sig	   þekkja	   til	  
stefnunnar	  skóla	  án	  aðgreiningar	  rs	  =	  0.198	  (p<0,05).	  

Mynd	  14.	  Hversu	  vel	  þátttakendur	  telja	  sig	  vinna	  eftir	  áherslum	  skóla	  án	  
aðgreiningar.	  

Á	   mynd	   14	   má	   sjá	   að	   meirihluti	   þátttakenda	   telur	   sig	   vinna	   vel	   eftir	  
áherslum	  skóla	  án	  aðgreiningar,	   eða	  84%.	  15%	  þátttakenda	   telja	   sig	   vinna	  
frekar	  illa	  eftir	  áherslum	  stefnunnar	  en	  enginn	  telur	  sig	  vinna	  mjög	  illa	  eftir	  
stefnunni.	  

Skoðuð	   voru	   tengsl	  milli	   þess	   hvernig	   þátttakendur	   telja	   sig	   vinna	   eftir	  
skóla	  án	  aðgreiningar	  og	  hversu	  jákvætt	  eða	  neikvætt	  viðhorf	  þeir	  höfðu	  til	  
stefnunnar	  líkt	  og	  sjá	  má	  á	  töflu	  8.	  

Tafla	  8.	  Hvernig	  þátttakendur	  vinna	  eftir	  skóla	  án	  aðgreiningar	  og	  hversu	  jákvæða	  
eða	  neikvæða	  þeir	  telja	  sig	  vera	  til	  stefnunnar.	  

	   Viðhorf	  til	  skóla	  án	  aðgreiningar	  

	  
Mjög	  
jákvæð/ur	  

Frekar	  
jákvæð/ur	  

Frekar	  
neikvæð/ur	  

Mjög	  
neikvæð/ur	  

Mjög	  vel	   40%	   11%	   5%	   25%	  

Frekar	  vel	   60%	   82%	   68%	   25%	  

Frekar	  illa	   0%	   7%	   27%	   50%	  

Mjög	  illa	   0%	   0%	   0%	   0%	  

Samtals	   100%	   100%	   100%	   100%	  

	  

Marktæk	  tengsl	  eru	  á	  milli	  þess	  að	  hvernig	  þátttakendur	  telja	  sig	  vinna	  eftir	  
áherslum	  skóla	  án	  aðgreiningar	  og	  afstöðu	  þeirra	   til	   skóla	  án	  aðgreiningar	  
rs	  =	  0,340	  (p<0,05).	  	  

Þátttakendur	   sem	   telja	   sig	   vera	   neikvæða	   til	   stefnunnar	   skóla	   án	  
aðgreiningar	  telja	  sig	  vinna	  verr	  eftir	  áherslum	  skóla	  án	  aðgreiningar,	  líkt	  og	  
má	  lesa	  út	  úr	  töflu	  17.	  

5.5 Viðhorf	  þátttakenda	  til	  fullyrðinga	  og	  niðurstaðna	  
annarra	  rannsókna	  

Hér	   að	   neðan	   er	   farið	   í	   viðhorf	   þátttakenda	   til	   nokkurra	   þátta	   úr	  
niðurstöðum	   annarra	   rannsókna	   í	   tengslum	   við	   áherslur	   skóla	   án	  
aðgreiningar.	  

Mynd	  15.	  Jákvætt	  viðhorf	  íþrótta-‐	  og	  sundkennara	  skilar	  sér	  í	  jákvæðu	  viðhorfi	  
nemenda	  til	  stefnunnar	  skóla	  án	  aðgreiningar.	  

Mynd	  15	  sýnir	   svörun	  þátttakenda	  á	  því	  hvort	  þeir	   telji	  að	   jákvætt	  viðhorf	  
íþrótta-‐	  og	  sundkennara	  til	  stefnunnar	  skóli	  án	  aðgreiningar	  geti	  skilað	  sér	  í	  
jákvæðu	   viðhorfi	   nemenda	   til	   stefnunnar.	  Meirihluti	   þátttakenda	  eða	  89%	  
svaraði	   mjög	   sammála	   eða	   frekar	   sammála.	   12%	   þátttakenda	   töldu	   að	  
jákvætt	  viðhorf	   íþrótta-‐	  og	  sundkennara	  myndi	  ekki	  skila	  sér	  með	  jákvæðu	  
viðhorfi	  nemenda	  til	  stefnunnar	  skóla	  án	  aðgreiningar.	  

Skoðuð	   voru	   tengsl	   milli	   þess	   hvort	   þátttakendur	   telja	   jákvætt	   viðhorf	  
þeirra	   til	   stefnunnar	   skóla	   án	   aðgreiningar	   geta	   skilað	   sér	   með	   jákvæðu	  
viðhorfi	   nemenda	   til	   stefnunnar	   og	   viðhorfi	   þátttakenda	   til	   skóla	   án	  
aðgreiningar	  líkt	  og	  sjá	  má	  í	  töflu	  9.	  

Tafla	  9.	  Hvort	  þátttakendur	  telja	  jákvætt	  viðhorf	  íþrótta-‐	  og	  sundkennara	  til	  skóla	  
án	  aðgreiningar	  geti	  skilað	  sér	  til	  nemenda	  og	  viðhorf	  þeirra	  til	  skóla	  án	  
aðgreiningar.	  

	   Viðhorf	  til	  skóla	  án	  aðgreiningar	  

	  
Mjög	  
jákvæð/ur	  

Frekar	  
jákvæð/ur	  

Frekar	  
neikvæð/ur	  

Mjög	  
neikvæð/ur	  

Mjög	  sammála	   50%	   22%	   16%	   25%	  

Frekar	  sammála	   50%	   72%	   65%	   25%	  

Frekar	  ósammála	   0%	   2%	   16%	   50%	  

Mjög	  ósammála	   0%	   4%	   3%	   0%	  

Samtals	   100%	   100%	   100%	   100%	  

	  

Marktæk	   tengsl	   eru	   á	  milli	   viðhorfs	  þátttakenda	  um	  hvort	   jákvætt	   viðhorf	  
íþrótta-‐	   og	   sundkennara	   skili	   sér	   í	   jákvæðu	   viðhorfi	   nemenda	   til	   skóla	   án	  
aðgreiningar	  og	  hversu	   jákvæðir	  eða	  neikvæðir	  þátttakendur	   telja	   sig	   vera	  
til	  stefnunnar	  rs	  =	  0,263	  (p<0,05).	  	  

Þeir	   þátttakendur	   sem	   voru	   mjög	   jákvæðir	   gagnvart	   skóla	   án	  
aðgreiningar	   voru	   allir	   sammála	   fullyrðingunni	   um	   að	   jákvætt	   viðhorf	  
íþrótta-‐	  og	  sundkennara	  gæti	  skilað	  sér	  með	   jákvæðu	  viðhorfi	  nemenda	  til	  
stefnunnar.	   Helmingur	   þeirra	   þátttakenda	   sem	   töldu	   sig	   vera	   neikvæða	  
gagnvart	  stefnunni	  skóli	  án	  aðgreiningar	  voru	  ósammála	  fullyrðingunni.	  

Mynd	  16.	  Íþrótta	  og	  sundkennsla	  getur	  minnkað	  fordóma	  í	  garð	  nemenda	  með	  
fötlun.	  

Á	   mynd	   16	   má	   sjá	   að	   meirihluti	   þátttakenda	   telur	   að	   íþrótta-‐	   og	  
sundkennsla	  geti	  stuðlað	  að	  minnkun	  fordóma	  í	  garð	  nemenda	  með	  fötlun.	  
Meiri	   hluti	   þátttakenda	   er	  mjög	   og	   frekar	   sammála	   fullyrðingunni	   en	   12%	  
eru	  frekar	  eða	  mjög	  ósammála	  því	  að	  íþrótta-‐	  og	  sundkennsla	  geti	  minnkað	  
fordóma	  í	  garð	  nemenda	  með	  fötlun.	  

Skoðuð	   voru	   tengsl	   milli	   þess	   hvort	   þátttakendur	   telji	   að	   íþrótta-‐	   og	  
sundkennsla	  geti	  stuðlað	  að	  minnkun	  fordóma	  í	  garð	  nemenda	  með	  fötlun	  
og	  viðhorfi	  þeirra	  til	  skóla	  án	  aðgreiningar	  líkt	  og	  sjá	  má	  í	  töflu	  10.	  	  

Tafla	  10.	  Hvort	  þátttakendur	  telji	  að	  íþrótta-‐	  og	  sundkennsla	  geti	  stuðlað	  að	  
minnkun	  fordóma	  í	  garð	  nemenda	  með	  fötlun	  og	  hvort	  þeir	  telji	  sig	  vera	  
jákvæða	  eða	  neikvæða	  til	  skóla	  án	  aðgreiningar.	  

	   Viðhorf til skóla án aðgreiningar 

	  
Mjög	  
jákvæð/ur	  

Frekar	  
jákvæð/ur	  

Frekar	  
neikvæð/ur	  

Mjög	  
neikvæð/ur	  

Mjög	  sammála	   70%	   24%	   14%	   25%	  

Frekar	  sammála	   20%	   70%	   68%	   50%	  

Frekar	  ósammála	   10%	   6%	   14%	   0%	  

Mjög	  ósammála	   0%	   0%	   5%	   25%	  

Samtals	   100%	   100%	   100%	   100%	  

	  

Marktæk	  tengsl	  eru	  á	  milli	  viðhorfs	  þátttakenda	  hvort	  þeir	   telji	   íþrótta-‐	  og	  
sundkennslu	  geti	  stuðlað	  að	  minnkun	  fordóma	  í	  garð	  nemenda	  með	  fötlun	  
og	  afstöðu	  þeirra	  til	  skóla	  án	  aðgreiningar	  rs	  =	  0,303	  (p<0,05).	  

Í	  töflu	  11	  má	  sjá	  tengsl	  milli	  viðhorfs	  þátttakenda	  hvort	  þeir	  telji	  íþrótta-‐	  
og	   sundkennslu	   geta	   stuðlað	   að	   minnkun	   fordóma	   í	   garð	   nemenda	   með	  
fötlun	   og	   afstöðu	   þeirra	   til	   skóla	   án	   aðgreiningar.	   Þar	   má	   sjá	   að	   þeir	  
þátttakendur	  sem	  telja	  sig	  vera	  sammála	  fullyrðingunni	  hafa	  frekar	  jákvætt	  
viðhorf	   til	   skóla	   án	   aðgreiningar	   heldur	   en	   þeir	   sem	   eru	   ekki	   sammála	  
fullyrðingunni.	  

Skoðuð	   voru	   tengsl	   milli	   þess	   hvort	   þátttakendur	   telji	   íþrótta-‐	   og	  
sundkennslu	  geti	  stuðlað	  að	  minnkun	  fordóma	  í	  garð	  nemenda	  með	  fötlun	  
og	  hvort	  þeir	  séu	  með	  nemendur	   í	   sér	   íþróttatímum	  vegna	   fötlunar	  sinnar	  
líkt	  og	  sjá	  má	  í	  töflu	  11.	  

Tafla	  11.	  Hvort	  þátttakendur	  telji	  íþrótta-‐	  og	  sundkennslu	  geta	  stuðlað	  að	  
minnkun	  fordóma	  í	  garð	  nemenda	  með	  fötlun	  og	  hvort	  þeir	  séu	  með	  
nemendur	  í	  sér	  íþróttatímum	  vegna	  fötlunar	  þeirra.	  

	  
Nemendur	  taka	  ekki	  	  þátt	  í	  íþróttatímum	  

vegna	  fötlunar	  

	   Já,	  alltaf	   Já,	  oftast	  
Já,	  einstaka	  
sinnum	   Nei	  

Mjög	  sammála	   25%	   13%	   30%	   25%	  

Frekar	  sammála	   75%	   88%	   58%	   61%	  

Frekar	  ósammála	   0%	   0%	   6%	   13%	  

Mjög	  ósammála	   0%	   0%	   6%	   2%	  

Samtals	   100%	   100%	   100%	   100%	  

	  

Líkt	  og	  sjá	  má	   í	   töflu	  11	  eru	  allir	  þeir	  sem	  hafa	  alltaf	  eða	  oftast	  nemendur	  
sem	   ekki	   taka	   þátt	   í	   öllum	   íþróttatímum	   vegna	   fötlunar	   sinnar.	   Ekki	   voru	  
marktæk	  tengsl	  þar	  á	  milli	  rs	  =	  0,063	  (p=0,53).	  	  

Allir	  þeir	  þátttakendur	  sem	  höfðu	  nemendur	  sem	  tóku	  alltaf	  eða	  oftast	  
ekki	  þátt	   í	   íþróttum	  vegna	  fötlunar	  sinnar	  voru	  sammála	  því	  að	   íþrótta-‐	  og	  
sundkennsla	   gæti	   stuðlað	   að	   minnkun	   fordóma	   í	   garð	   einstaklinga	   með	  
fötlun.	  

Skoðuð	   voru	   tengsl	   milli	   þess	   hvort	   þátttakendur	   telji	   íþrótta-‐	   og	  
sundkennslu	  geta	  stuðlað	  að	  minnkun	  fordóma	  í	  garð	  nemenda	  með	  fötlun	  
og	  hvort	  þeir	  séu	  með	  nemendur	  í	  sér	  sundtímum	  vegna	  fötlunar	  sinnar	  líkt	  
og	  sjá	  má	  í	  töflu	  12.	  

Tafla	  12.	  Hvort	  þátttakendur	  telji	  íþrótta-‐	  og	  sundkennslu	  geta	  stuðlað	  að	  
minnkun	  fordóma	  í	  garð	  nemenda	  með	  fötlun	  og	  hvort	  þeir	  séu	  með	  
nemendur	  í	  sér	  sundtímum	  vegna	  fötlunar	  þeirra.	  

	  
Nemendur	  taka	  ekki	  	  þátt	  í	  sundtímum	  

vegna	  fötlunar	  

	   Já,	  alltaf	   Já,	  oftast	  
Já,	  einstaka	  
sinnum	   Nei	  

Mjög	  sammála	   0%	   13%	   29%	   21%	  

Frekar	  sammála	   100%	   88%	   63%	   64%	  

Frekar	  ósammála	   0%	   0%	   3%	   13%	  

Mjög	  ósammála	   0%	   0%	   6%	   2%	  

Samtals	   100%	   100%	   100%	   100%	  

 
Líkt	  og	  sjá	  má	  í	  töflu	  12	  eru	  allir	  þeir	  þátttakendur	  sem	  eru	  alltaf	  eða	  oftast	  
með	   nemendur	   sem	   ekki	   taka	   þátt	   í	   sundtímum	   vegna	   fötlunar	   sinnar	  
sammála	  því	  að	  íþrótta-‐	  og	  sundkennsla	  geti	  stuðlað	  að	  minnkun	  fordóma	  í	  
garð	  nemenda	  með	  fötlun.	  Ekki	  voru	  þó	  marktæk	  tengsl	  þar	  á	  milli	  rs	  =	  0,072	  
(p=0,48).	  

Allir	  þeir	  þátttakendur	  sem	  höfðu	  nemendur	  sem	  tóku	  alltaf	  eða	  oftast	  
ekki	  þátt	  í	  sundtímum	  vegna	  fötlunar	  sinnar	  voru	  sammála	  því	  að	  íþrótta-‐	  og	  
sundkennsla	   gæti	   stuðlað	   að	   minnkun	   fordóma	   í	   garð	   einstaklinga	   með	  
fötlun.	  

Mynd	  17.	  Íþrótta-‐	  og	  sundkennsla	  getur	  stuðlað	  að	  jákvæðri	  sjálfsmynd	  
einstaklinga	  með	  fötlun.	  

Á	   mynd	   17	   má	   sjá	   hversu	   sammála	   eða	   ósammála	   þátttakendur	   eru	  
varðandi	   fullyrðinguna:	   Íþrótta-‐	   og	   sundkennsla	   í	   skólum	   getur	   stuðlað	   að	  
jákvæðri	   sjálfsmynd	   einstaklinga	   með	   fötlun.	   Meiri	   hluti	   þátttakenda	   er	  
sammála	  því	  að	  íþrótta-‐	  og	  sundkennsla	  geti	  stuðlað	  að	  jákvæðri	  sjálfsmynd	  
einstaklinga.	  

Skoðuð	   voru	   tengsl	   milli	   þess	   hvort	   þátttakendur	   telji	   íþrótta-‐	   og	  
sundkennslu	  geti	  stuðlað	  að	  jákvæðri	  sjálfsmynd	  einstaklinga	  með	  fötlun	  og	  
viðhorfs	  þátttakenda	  til	  skóla	  án	  aðgreiningar	  líkt	  og	  sjá	  má	  í	  töflu	  13.	  

Tafla	  13.	  Hvort	  þátttakendur	  telja	  að	  íþrótta-‐	  og	  sundkennsla	  geti	  stuðlað	  að	  
jákvæðri	  sjálfsmynd	  einstaklinga	  með	  fötlun	  og	  viðhorfi	  þátttakenda	  til	  
skóla	  án	  aðgreiningar.	  

	   Viðhorf	  til	  skóla	  án	  aðgreiningar	  

	  
Mjög	  
jákvæð/ur	  

Frekar	  
jákvæð/ur	  

Frekar	  
neikvæð/ur	  

Mjög	  
neikvæð/ur	  

Mjög	  sammála	   60%	   37%	   32%	   0%	  

Frekar	  sammála	   40%	   57%	   54%	   50%	  

Frekar	  ósammála	   0%	   6%	   11%	   50%	  

Mjög	  ósammála	   0%	   0%	   3%	   0%	  

Samtals	   100%	   100%	   100%	   100%	  

	  

Þegar	  skoðuð	  eru	  tengslin	  á	  milli	  viðhorfs	  þátttakenda	  til	  þess	  að	  íþrótta-‐	  og	  
sundkennsla	  geti	  stuðlað	  að	  jákvæðri	  sjálfsmynd	  einstaklinga	  með	  fötlun	  og	  
hversu	  jákvæðir	  eða	  neikvæðir	  þátttakendur	  telja	  sig	  vera	  gagnvart	  skóla	  án	  
aðgreiningar,	   líkt	  og	  sjá	  má	   í	   töflu	  27.	  Þeir	  þátttakendur	  sem	  telja	  sig	  vera	  
jákvæða	  í	  garð	  skóla	  án	  aðgreiningar	  eru	  flestir	  sammála	  því	  að	  íþrótta-‐	  og	  
sundkennsla	   geti	   stuðlað	   að	   jákvæðri	   sjálfsmynd	   einstaklinga	  með	   fötlun.	  	  
Helmingur	   þeirra	   sem	   töldu	   sig	   vera	   mjög	   neikvæðan	   gagnvart	   skóla	   án	  
aðgreiningar	   veru	   frekar	   ósammála	   því	   að	   íþrótta-‐	   og	   sundkennsla	   gæti	  
stuðlað	  að	  jákvæðri	  sjálfsmynd	  einstaklinga	  með	  fötlun.	  

Marktæk	   tengsl	   eru	   á	   milli	   viðhorfs	   þátttakenda	   hvort	   þeir	   telji	   að	  
íþrótta-‐	  og	  sundkennsla	  geti	  stuðlað	  að	  jákvæðri	  sjálfsmynd	  einstaklinga	  og	  
afstöðu	  þátttakenda	  til	  skóla	  án	  aðgreiningar	  	  rs	  =	  0,232	  (p<0,05).	  

Skoðuð	   voru	   tengsl	   milli	   þess	   hvort	   þátttakendur	   telji	   íþrótta-‐	   og	  
sundkennslu	  geta	  stuðlað	  að	  jákvæðri	  sjálfsmynd	  einstaklinga	  með	  fötlun	  og	  
hvort	   þátttakendur	   væru	   með	   nemendur	   sem	   ekki	   tækju	   þátt	   í	  
íþróttatímum	  vegna	  fötlunar	  líkt	  og	  sjá	  má	  í	  töflu	  14.	  

Tafla	  14.	  Hvort	  þátttakendur	  telja	  að	  íþrótta-‐	  og	  sundkennsla	  geti	  stuðlað	  að	  
jákvæðri	  sjálfsmynd	  og	  hvort	  þeir	  séu	  með	  nemendur	  sem	  ekki	  taka	  þátt	  
í	  íþróttatímum	  vegna	  fötlunar	  sinnar.	  

	  
Nemendur	  taka	  ekki	  	  þátt	  í	  íþróttatímum	  

vegna	  fötlunar	  

	   Já,	  alltaf	   Já,	  oftast	  
Já,	  einstaka	  
sinnum	   Nei	  

Mjög	  sammála	   50%	   38%	   52%	   29%	  

Frekar	  sammála	   50%	   63%	   36%	   61%	  

Frekar	  ósammála	   0%	   0%	   9%	   11%	  

Mjög	  ósammála	   0%	   0%	   3%	   0%	  

Samtals	   100%	   100%	   100%	   100%	  

	  

Á	  töflu	  14	  má	  sjá	  að	  þeir	  þátttakendur	  sem	  eru	  alltaf	  eða	  oft	  með	  nemendur	  
sem	   taka	   ekki	   þátt	   í	   íþróttatímum	   með	   samnemendum	   sínum	   vegna	  
fötlunar	   eru	   allir	  mjög	  eða	   frekar	   sammála	  því	   að	   íþrótta-‐	  og	   sundkennsla	  
geti	   stuðlað	   að	   jákvæðri	   sjálfsmynd	   einstaklinga	   með	   fötlun.	   Þeir	  
þátttakendur	  sem	  hafa	  aldrei	  eða	  einstaka	  sinnum	  nemendur	  sem	  taka	  ekki	  
þátt	   í	   almennum	   íþróttatímum	   vegna	   fötlunar	   sinnar	   eru	   neikvæðari	  
gagnvart	   fullyrðingunni	   um	   að	   íþrótta-‐	   og	   sundkennsla	   geti	   stuðlað	   að	  
jákvæðri	  sjálfsmynd	  einstaklinga	  með	  fötlun	  heldur	  en	  þeir	  sem	  hafa	  alltaf	  
eða	   oftast	   einstaklinga	   sem	   ekki	   taka	   þátt	   í	   íþróttatímum	   vegna	   fötlunar	  
sinnar.	  

Marktæk	   tengsl	   eru	   á	   milli	   viðhorfs	   þátttakenda	   hvort	   þeir	   telji	   að	  	  
íþrótta-‐	   og	   sundkennsla	   geti	   stuðlað	   að	   jákvæðri	   sjálfsmynd	   einstaklinga	  
með	   fötlun	   og	   hvort	   nemendur	   taki	   ekki	   þátt	   í	   íþróttum	   vegna	   fötlunar	  
sinnar	  rs	  =	  0,202	  (p<0,05).	  

Skoðuð	   voru	   tengsl	   milli	   þess	   hvort	   þátttakendur	   telji	   íþrótta-‐	   og	  
sundkennslu	   geti	   stuðlað	   að	   jákværðri	   sjálfsmynd	   einstaklinga	  með	   fötlun	  
og	  hvort	  þátttakendur	  voru	  með	  nemendur	  sem	  ekki	  tóku	  þátt	  í	  sundtímum	  
vegna	  fötlunar	  líkt	  og	  sjá	  má	  í	  töflu	  14.	  

	  
	  
	  
	  



	  

59	  

Tafla	  15.	  Hvort	  þátttakendur	  telja	  íþrótta-‐	  og	  sundkennslu	  geta	  stuðlað	  að	  
jákvæðri	  sjálfsmynd	  einstaklinga	  með	  fötlun	  og	  hvort	  þeir	  hafa	  
nemendur	  sem	  taka	  ekki	  þátt	  í	  sundtímum	  vegna	  fötlunar	  sinnar.	  

	  
Nemendur	  taka	  ekki	  	  þátt	  í	  

sundtímum	  vegna	  fötlunar	  

	   Já,	  alltaf	   Já,	  oftast	  
Já,	  einstaka	  
sinnum	   Nei	  

Mjög	  sammála	   33%	   38%	   46%	   26%	  

Frekar	  sammála	   67%	   63%	   46%	   62%	  

Frekar	  ósammála	   0%	   0%	   6%	   11%	  

Mjög	  ósammála	   0%	   0%	   3%	   0%	  

Samtals	   100%	   100%	   100%	   100%	  

	  

Í	   töflu	  15	  sést	  að	  þeir	  þátttakendur	  sem	  höfðu	  alltaf	  eða	  oftast	  nemendur	  
sem	  tóku	  ekki	  þátt	  í	  sundtímum	  með	  samnemendum	  sínum	  vegna	  fötlunar	  
höfðu	   jákvæðari	   afstöðu	   til	   fullyrðingarinnar	   um	   hvort	   íþrótta-‐	   og	  
sundkennsla	   gæti	   stuðlað	   að	   jákvæðri	   sjálfsmynd	   einstaklinga	  með	   fötlun	  
heldur	  en	  þeir	  sem	  höfðu	  aldrei	  eða	  einstaka	  sinnum	  einstaklinga	  sem	  ekki	  
tóku	  þátt	  í	  íþrótta-‐	  eða	  sundtímum	  vegna	  fötlunar.	  

	  	  	  	  	  	  Ekki	   voru	   marktæk	   tengsl	   á	   milli	   þess	   hvort	   þátttakendur	   töldu	   að	  
íþrótta-‐	   og	   sundkennsla	   gæti	   stuðlað	   að	   jákvæðri	   sjálfsmynd	   einstaklinga	  
með	  fötlun	  og	  hvort	  nemendur	  tækju	  ekki	  þátt	  í	  sundtímum	  vegna	  fötlunar	  
sinnar	  rs	  =	  0,170	  (p=0,09).	  

Mynd	  18.	  Íþrótta-‐	  og	  sundkennsla	  getur	  styrkt	  félagslega	  stöðu	  nemenda.	  

Á	   mynd	   18	   má	   sjá	   viðhorf	   þátttakenda	   til	   fullyrðingarinnar:	   Íþrótta-‐	   og	  
sundkennsla	  getur	  styrkt	  félagslega	  stöðu	  nemenda	  með	  fötlun.	  Meiri	  hluti	  
þátttakenda	  er	  mjög	  eða	  frekar	  sammála	  fullyrðingunni	  eða	  91%.	  Þeir	  sem	  
eru	   frekar	  ósammála	   fullyrðingunni	  eru	  7%	  og	  2%	  eru	  mjög	  ósammála	  því	  
að	   íþrótta-‐	   og	   sundkennsla	   geti	   styrkt	   félagslega	   stöðu	   nemenda	   með	  
fötlun.	  

Skoðuð	   voru	   tengsl	   milli	   þess	   hvort	   þátttakendur	   telji	   íþrótta-‐	   og	  
sundkennslu	   geta	   styrkt	   félagslega	   stöðu	   nemenda	  með	   fötlun	   og	   viðhorf	  
þátttakenda	  til	  skóla	  án	  aðgreiningar	  líkt	  og	  sjá	  má	  í	  töflu	  16.	  

Tafla	  16.	  Viðhorf	  þátttakenda	  um	  hvort	  íþrótta-‐	  og	  sundkennsla	  geti	  styrkt	  
félagsleg	  stöðu	  nemenda	  með	  fötlun	  og	  viðhorf	  þeirra	  til	  skóla	  án	  
aðgreiningar.	  

	   Viðhorf	  til	  skóla	  án	  aðgreiningar	  

	  
Mjög	  
jákvæð/ur	  

Frekar	  
jákvæð/ur	  

Frekar	  
neikvæð/ur	  

Mjög	  
neikvæð/ur	  

Mjög	  sammála	   60%	   41%	   27%	   0%	  

Frekar	  sammála	   40%	   54%	   62%	   50%	  

Frekar	  ósammála	   0%	   4%	   8%	   50%	  

Mjög	  ósammála	   0%	   2%	   3%	   0%	  

Samtals	   100%	   100%	   100%	   100%	  

	  

Í	   töflu	   16	   má	   sjá	   að	   þeir	   þátttakendur	   sem	   telja	   sig	   jákvæða	   til	   skóla	   án	  
aðgreiningar	   eru	   frekar	   sammála	   þeirri	   fullyrðingu	   að	   íþrótta-‐	   og	  
sundkennsla	   í	   grunnskólum	   geti	   styrkt	   félagslega	   stöðu	   nemenda	   með	  
fötlun	   heldur	   en	   þeir	   þátttakendur	   sem	  hafa	   neikvætt	   viðhorf	   til	   skóla	   án	  
aðgreiningar.	  

Marktæk	  tengsl	  eru	  á	  milli	  viðhorfs	  þátttakenda	  til	  þess	  hvort	  íþrótta-‐	  og	  
sundkennsla	   geti	   styrkt	   félagslega	   stöðu	   nemenda	   með	   fötlun	   og	   hversu	  
jákvæðir	  eða	  neikvæðir	  þátttakendur	  eru	  til	  skóla	  án	  aðgreiningar	  rs	  	  =	  0,277	  
(p<0,05).	  

Skoðuð	   voru	   tengsl	   milli	   þess	   hvort	   þátttakendur	   töldu	   íþrótta-‐	   og	  
sundkennslu	   geta	   styrkt	   félagslega	   stöðu	   nemenda	   með	   fötlun	   og	   hvort	  
þátttakendur	   væru	   með	   nemendur	   sem	   ekki	   tækju	   þátt	   í	   íþróttatímum	  
vegna	  fötlunar	  líkt	  og	  sjá	  má	  í	  töflu	  17.	  

Tafla	  17.	  Hvort	  þátttakendur	  telja	  að	  íþrótta-‐	  og	  sundkennsla	  geti	  styrkt	  
félagslega	  stöðu	  nemenda	  og	  hvort	  þátttakendur	  séu	  með	  nemendur	  
sem	  ekki	  taka	  þátt	  í	  íþróttatímum	  vegna	  fötlunar.	  

	  
Nemendur	  taka	  ekki	  þátt	  í	  íþróttum	  

vegna	  fötlunar	  

	   Já,	  alltaf	   Já,	  oftast	  
Já,	  einstaka	  
sinnum	   Nei	  

Mjög	  sammála	   50%	   38%	   39%	   34%	  

Frekar	  sammála	   50%	   63%	   49%	   57%	  

Frekar	  ósammála	   0%	   0%	   9%	   7%	  

Mjög	  ósammála	   0%	   0%	   3%	   2%	  

Samtals	   100%	   100%	   100%	   100%	  

 
Í	   töflu	   17	  má	   sjá	   að	  þeir	   þátttakendur	   sem	  eru	  með	  nemendur	   sem	  alltaf	  
eða	  oftast	   taka	   ekki	   þátt	   í	   íþróttatímum	  vegna	   fötlunar	   eru	   allir	  mjög	   eða	  
frekar	   sammála	  því	  að	   íþrótta-‐	  og	  sundkennsla	  geti	   styrkt	   félagslega	  stöðu	  
nemenda. 

Ekki	  eru	  marktæk	  tengsl	  á	  milli	  þess	  hvort	  þátttakendur	  telja	  íþrótta-‐	  og	  
sundkennslu	   geta	   styrkt	   félagslega	   stöðu	   nemenda	   með	   fötlun	   og	   hvort	  
þátttakendur	   eru	   með	   nemendur	   sem	   ekki	   taka	   þátt	   í	   íþróttum	   vegna	  
fötlunar	  sinnar	  rs	  	  =	  0,069	  (p=0,49).	  

Skoðuð	   voru	   tengsl	   milli	   þess	   hvort	   þátttakendur	   telja	   íþrótta-‐	   og	  
sundkennslu	   geta	   styrkt	   félagslega	   stöðu	   nemenda	   með	   fötlun	   og	   hvort	  
þátttakendur	   eru	   með	   nemendur	   sem	   ekki	   taka	   þátt	   í	   sundtímum	   vegna	  
fötlunar	  líkt	  og	  sjá	  má	  í	  töflu	  18.	  

Tafla	  18.	  Hvort	  þátttakendur	  telja	  að	  íþrótta-‐	  og	  sundkennsla	  geti	  styrkt	  
félagslega	  stöðu	  nemenda	  og	  hvort	  þátttakandi	  sé	  með	  nemendur	  sem	  
ekki	  taka	  þátt	  í	  sundtímum	  vegna	  fötlunar.	  

	  
Taka	  ekki	  þátt	  í	  sundtímum	  vegna	  

fötlunar	  

	   Já,	  alltaf	   Já,	  oftast	  
Já,	  einstaka	  
sinnum	   Nei	  

Mjög	  sammála	   33%	   38%	   40%	   30%	  

Frekar	  sammála	   67%	   63%	   51%	   60%	  

Frekar	  ósammála	   0%	   0%	   6%	   8%	  

Mjög	  ósammála	   0%	   0%	   3%	   2%	  

Samtals	   100%	   100%	   100%	   100%	  

	  

Líkt	  og	  sjá	  má	  í	  töflu	  18	  eru	  þeir	  þátttakendur	  sem	  eru	  með	  nemendur	  sem	  
hafa	   alltaf	   eða	   oftast	   nemendur	   sem	   ekki	   taka	   þátt	   í	   sundtímum	   vegna	  
fötlunar	  allir	  mjög	  eða	   frekar	   sammála	  því	  að	   íþrótta-‐	  og	  sundkennsla	  geti	  
styrkt	  félagslega	  stöðu	  nemenda.	  

Ekki	  eru	  marktæk	  tengsl	  á	  milli	  þess	  hvort	  þátttakendur	  telja	  íþrótta-‐	  og	  
sundkennslu	   geta	   styrkt	   félagslega	   stöðu	   nemenda	   með	   fötlun	   og	   hvort	  
þátttakendur	   eru	   með	   nemendur	   sem	   ekki	   taka	   þátt	   í	   sundtímum	   vegna	  
fötlunar	  sinnar	  rs	  	  =	  0,099	  (p=0,33).	  

Mynd	  19.	  Upplifun	  nemenda	  í	  íþrótta-‐	  og	  sundkennslu	  í	  grunnskóla	  getur	  spilað	  
inn	  í	  hreyfingu	  utan	  skóla.	  

Á	   mynd	   19	   má	   sjá	   afstöðu	   þátttakenda	   til	   fullyrðingarinnar:	   Upplifun	  
einstaklinga	  á	  íþrótta-‐	  og	  sundkennslu	  í	  skóla	  spilar	  inn	  í	  hvort	  einstaklingar	  
stundi	   hreyfingu	   utan	   skóla.	   Meirihluti	   þátttakenda	   var	   sammála	  
fullyrðingunni	  og	  8%	  ósammála	  henni. 

Mynd	  20.	  Mikilvægt	  er	  að	  íþrótta-‐	  og	  sundkennarar	  skipuleggi	  kennslu	  sína	  með	  
það	  að	  markmiði	  að	  efla	  heilbrigði	  og	  velllíðan	  allra	  nemenda.	  

Á	   mynd	   20	   má	   sjá	   að	   allir	   þátttakendur	   eru	   sammála	   fullyrðingunni	   að	  
mikilvægt	   sé	   að	   íþrótta-‐	   og	   sundkennarar	   skipuleggi	   kennslu	  með	   það	   að	  
markmiði	   að	   efla	   heilbrigði	   og	   velferð	   allra	   nemenda.	   Allir	   þátttakendur	  
voru	  sammála	  þessari	  fullyrðingu	  og	  94%	  mjög	  sammála.	  

Mynd	  21.	  Mikilvægt	  er	  að	  íþrótta-‐	  og	  sundkennarar	  skipuleggi	  kennslu	  sína	  með	  
það	  að	  markmiði	  að	  allir	  einstaklingar	  fái	  að	  nýta	  styrkleika	  sína	  og	  byggi	  
upp	  jákvæða	  sjálfsmynd.	  

Á	   mynd	   21	   má	   sjá	   að	   allir	   þátttakendur	   eru	   sammála	   því	   að	   íþrótta-‐	   og	  
sundkennarar	   skuli	   skipuleggja	   kennslu	   sína	  með	  það	  að	  markmiði	   að	   allir	  
einstaklingar	  fái	  að	  nýta	  styrkleika	  sína	  og	  byggja	  upp	  jákvæða	  sjálfsmynd	  í	  
íþrótta-‐	  og	  sundtímum.	  

6 Umræða	  

	  
Rannsóknarspurningin	   sem	   lagt	  var	  upp	  með	  var:	  Hvert	  er	  viðhorf	   íþrótta-‐	  
og	  sundkennara	  til	  menntastefnunnar	  skóla	  án	  aðgreiningar.	  Leitast	  var	  við	  
að	   sjá	   hvert	   viðhorf	   íþrótta-‐	   og	   sundkennara	   væri	   til	   menntastefnunnar	  
skóla	   án	   aðgreiningar	   ásamt	   því	   að	   sjá	   hvernig	   þeir	   telja	   sig	   starfa	   eftir	  
áherslum	   stefnunnar.	   Í	   þessum	   kafla	   verða	   skoðaðar	   niðurstöður	  
spurningalistakönnunar	  sem	  lögð	  var	  fyrir	  íþrótta-‐	  og	  sundkennara	  á	  íslandi	  
og	   fundin	   svör	   við	   rannsóknarspurningunni.	   Þátttakendur	   í	   rannsókninni	  
voru	   105.	   Kynjahlutfall	   var	   nokkuð	   jafnt,	   57	   karlar	   og	   48	   konur	   svöruðu	  
rannsókninni.	   Af	   105	   þátttakendum	   voru	   101	   með	   kennsluréttindi.	  
Starfsreynsla	   þátttakenda	   dreifðist	   nokkuð	   jafnt	   og	   höfðu	   flestir	  
þátttakendur	  unnið	  sem	  íþrótta-‐	  og/eða	  sundkennarar	  í	  16	  ár	  eða	  lengur.	  

Kennurum	  ber	  skylda	  að	  sækja	  endurmenntunarnámskeið	  í	  tengslum	  við	  
starf	  sitt	  samkvæmt	  kjarasamningum	  (Kjarasamningur.	  Sambands	   íslenskra	  
sveitafélaga	  og	  Kennarasambands	  Íslands	  vegna	  Félags	  grunnskólakennara,	  
2014).	   Flestir	   þátttakendur	   eða	   56%	   höfðu	   sótt	   1-‐3	  
endurmenntunarnámskeið	  á	  síðastliðnum	  tveim	  árum.	  Áhugavert	  var	  að	  sjá	  
að	  31%	  þátttakenda	  hafði	  sótt	  4	  eða	  fleiri	  námskeið.	  Þeir	  þátttakendur	  sem	  
höfðu	   ekki	   sótt	   neitt	   endurmenntunarnámskeið	   voru	   13%.	   Ef	   skoðuð	   er	  
dreifingin	   á	   sóttum	   endurmenntunarnámskeiðum	   og	   starfsreynslu	   sást	   að	  
þeir	  sem	  höfðu	  ekki	  sótt	  neitt	  endurmenntunarnámskeið	  dreifðust	  nokkuð	  
jafnt	  hvað	  starfsreynslu	  varðar.	   Í	  hverjum	  flokki	  voru	  3-‐4	  einstaklingar	  sem	  
ekki	  höfðu	  sótt	  neitt	  endurmenntunarnámskeið	  á	  síðastliðnum	  tveim	  árum.	  
Áhugavert	  er	  að	  sjá	  að	  10	  einstaklingar	  með	  6	  ára	  eða	   lengri	   starfsreynslu	  
höfðu	  ekki	  sótt	  neitt	  endurmenntunarnámskeið	  á	  síðastliðnum	  tveim	  árum.	  	  

	   Við	  úrvinnslu	  niðurstaðna	   var	   áberandi	  hversu	   litill	   hluti	   hafði	   sótt	  
námskeið	   í	   tengslum	  við	  skóla	  án	  aðgreiningar	  sem	  nýst	  gæti	  þeim	   í	  starfi.	  
Aðeins	   13%	   þátttakenda	   hafði	   sótt	   námskeið	   í	   tengslum	   við	   skóla	   án	  
aðgreiningar	   og	   aðeins	   13%	   til	   viðbótar	   hafði	   boðist	   að	   sækja	   námskeið	   í	  
tengslum	   við	   skóla	   án	   aðgreiningar	   en	   ekki	   sótt	   námskeiðið.	   Þeim	  
þátttakendum	  sem	  hafði	   ekki	   boðist	   að	   sækja	  endurmenntunarnámskeið	   í	  
tengslum	  við	  skóla	  án	  aðgreiningar	  voru	  73%	  og	  10%	  höfðu	  ekki	  áhuga	  á	  að	  
sækja	   slíkt	   námskeið.	   Athyglisvert	   er	   hve	   lítill	   hluti	   hefur	   sótt	  
endurmenntunarnámskeið	   í	   tengslum	   við	   skóla	   án	   aðgreiningar	   og	   að	  
þátttakendur	  höfðu	  ekki	  áhuga	  á	  að	  sækja	  slíkt	  námskeið,	  þar	  sem	  stefnan	  

er	   lögbundin	  og	  öllum	  kennurum	  í	  grunnskólum	  landsins	  ber	  að	  fylgja	  eftir	  
áherslum	  skóla	  án	  aðgreiningar	  (Aðalnámskrá	  grunnskóla,	  2011).	  Því	  mætti	  
leiða	  hugann	  að	  því	  hvað	  það	  sé	  sem	  er	  ekki	  að	  ganga	  upp	  í	  þessu	  samhengi,	  
eru	  ekki	  nægilega	  mörg	  áhugaverð	  námskeið	  í	  boði	  í	  tengslum	  við	  skóla	  án	  
aðgreiningar	  eða	  eru	  stjórnendur	  jafnvel	  ekki	  að	  tryggja	  að	  kennurum	  þeirra	  
bjóðist	   endurmenntunarnámskeið	   í	   tengslum	   við	   skóla	   án	   aðgreiningar.	  
Endurmenntun	   kennara	   er	  mikilvæg	   fyrir	   starfsþróun	  þeirra	   og	   rannsóknir	  
hafa	   sýnt	   fram	   á	   að	   einstaklingar	   sem	   sækja	   endurmenntunarnámskeið	  
reglulega	   hafi	   jákvæðara	   viðhorf	   gagnvart	   skóla	   án	   aðgreiningar	   (Combs	  
o.fl.,	  2010).	  

	   Þátttakendur	  voru	  spurðir	  hversu	  vel	  eða	  illa	  þeir	  teldu	  sig	  þekkja	  til	  
stefnunnar	   skóla	  án	  aðgreiningar.	  Aðeins	  10%	  þátttakanda	   taldi	   sig	  þekkja	  
stefnuna	  mjög	  vel	  á	  meðan	  24%	  taldi	  sig	  þekkja	  illa	  til	  stefnunnar.	  Þar	  sem	  
stefnan	  skóli	  án	  aðgreiningar	  hefur	  verið	  lögbundin	  hér	  á	  Íslandi	  síðan	  2008	  
(lög	   um	   grunnskóla	   nr.	   91/2008)	   er	   einkennilegt	   að	   svona	   stór	   hluti	  
þátttakanda	  telji	  sig	  þekkja	  illa	  til	  stefnunnar.	  Þegar	  skoðuð	  eru	  tengsl	  milli	  
starfsreynslu	   og	   hversu	   vel	   þátttakendur	   telja	   sig	   þekkja	   til	   skóla	   án	  
aðgreiningar	  má	  sjá	  að	  dreifing	  þeirra	  sem	  telja	  sig	  þekkja	  illa	  til	  stefnunnar	  
er	  nokkuð	   jöfn	  en	  8	  einstaklingar	  með	  16	  ára	  eða	   lengri	  starfsreynslu	  telja	  
sig	  þekkja	   illa	   til	   skóla	  án	  aðgreiningar.	  Hér	  má	  því	  velta	  því	   fyrir	   sér	  hvort	  
innleiðing	  stefnunnar	  í	  grunnskóla	  landsins	  hafi	  skilað	  góðum	  árangri,	  hvort	  
allir	   kennarar	   og	   starfsfólk	   skóla	   hafi	   fengið	   tækifæri	   til	   að	   kynna	   sér	  
stefnuna	  eða	  hvort	  kennarar	  séu	  ekki	  af	  vilja	  gerðir	  til	  að	  kynna	  sér	  áherslur	  
stefnunnar.	  	  

Meirihluti	   þátttakanda	   taldi	   sig	   hafa	   jákvætt	   viðhorf	   til	   skóla	   án	  
aðgreiningar	   eða	   61%.	   Mikilvægt	   er	   að	   kennarar	   hafi	   jákvætt	   viðhorf	   til	  
stefnunnar	  þar	  sem	  sýnt	  hefur	  verið	  fram	  á	  það	  að	  viðhorf	  þeirra	  sem	  eiga	  
að	  innleiða	  eða	  framfylgja	  stefnu	  skipti	  miklu	  máli	  og	  þeim	  sem	  hafa	  jákvætt	  
viðhorf	  tekst	  betur	  til	  að	  framfylgja	  stefnu	  heldur	  en	  þeir	  sem	  hafa	  neikvætt	  
viðhorf	   (Block	   og	   Obrusniova,	   2007)	   Rannsóknir	   hafa	   sýnt	   að	   viðhorf	  
kennara	  endurspeglast	   í	  kennsluháttum	  þeirra	  (Combs	  o.fl.,	  2010;	  Rizzo	  og	  
Vispoel,	  1992)	  og	  viðhorf	  kennara	  er	  því	  einn	  af	  lykilþáttum	  þess	  að	  skóli	  án	  
aðgreiningar	  muni	  ganga	  sem	  skyldi	  (Ferguson	  o.fl.,	  2012/2001).	  

Stuðningur	   skólastjórnenda,	   kennara	   og	   annars	   samstarfsfólks	   skiptir	  
miklu	  máli	  í	  tengslum	  við	  viðhorf	  og	  framkvæmd	  kennara	  á	  áherslum	  skóla	  
án	   aðgreiningar	   (Anderson,	   o.fl.;,	   2007;	   Ferguson	   o.fl.,	   2012/2001).	   85%	  
þátttakenda	  fannst	  skólastjórnendur	  styðja	  mjög	  eða	  frekar	  vel	  við	  þá	  til	  að	  
koma	   til	   móts	   við	   fjölbreytileika	   nemenda	   og	   93%	   fannst	   samstarfsfólk	  
þeirra	  styðja	  þá	  vel	  við	  að	  koma	  til	  móts	  við	   fjölbreytileika	  nemenda.	  Bent	  

hefur	  verið	  á	  að	  starfsfólk	  skóla	  þarf	  að	  vinna	  sameiginlega	  að	  markmiðum	  
og	  styðja	  hvert	  við	  annað	  til	  að	  koma	  sem	  best	   til	  móts	  við	   fjölbreytilegan	  
nemendahóp	   skólans.	   	   Lykilinn	   að	   því	   að	   stefnan	   gangi	   sem	   skyldi	   er	   að	  
einstaklingar	   innan	   skólans	   vinni	   saman	  að	   sameiginlegum	  markmiðum	  og	  
leiti	   að	   fjölbreyttum	   leiðum	   til	   að	   hver	   og	   einn	   fá	   að	   njóta	   sín	   í	   náms-‐	   og	  
félagslegum	  þörfum	   (Dóra	   S.	   Bjarnason,	   2005;	   Ferguson	   o.fl.,	   2012/2001).	  
Þeir	  þátttakendur	  sem	  fannst	  skólastjórnendur	  styðja	  illa	  við	  sig	  voru	  15%.	  Í	  
rannsókn	  Combs	  o.fl.	   (2010)	   fengust	  þær	  niðurstöður	  að	  ef	  kennarar	   finna	  
ekki	   fyrir	   stuðningi	   frá	   skólastjórnendum	   við	   að	   koma	   til	   móts	   við	  
fjölbreytileikann	  þá	  getur	  það	  haft	  neikvæð	  áhrif	  á	   framkvæmd	  og	  viðhorf	  
kennarans	  til	  skóla	  án	  aðgreiningar.	  	  

	   Þar	  sem	  skóli	  án	  aðgreiningar	  er	  lögbundinn	  á	  Íslandi	  (Aðalnámskrá	  
grunnskóla,	   2011)	   mætti	   ætla	   að	   allir	   þátttakendur	   væru	   að	   vinna	  
samkvæmt	  áherslum	  stefnunnar.	  Þátttakendur	  telja	  sig	  flestir	  vinna	  vel	  eftir	  
áherslum	   skóla	   án	   aðgreiningar	   eða	   84%.	   Þegar	   skoðuð	   voru	   tengsl	   milli	  
þess	   hvernig	   þátttakendur	   töldu	   sig	   vinna	   eftir	   áherslum	   skóla	   án	  
aðgreiningar	  og	  viðhorfi	  þeirra	   til	   stefnunnar	  mátti	   sjá	  marktæk	  tengsl	  þar	  
sem	  þeir	  þátttakendur	  sem	  höfðu	  neikvætt	  viðhorf	   til	   stefnunnar	  töldu	  sig	  
vinna	  verr	  að	  áherslum	  hennar	  heldur	  en	  þeir	  sem	  höfðu	  jákvætt	  viðhorf	  til	  
hennar.	  

Áhugavert	   var	   að	   sjá	   að	   16%	   þátttakanda	   telja	   sig	   vinna	   illa	   eftir	  
áherslum	  skóla	  án	  aðgreiningar	  og	  24%	  þátttakenda	  töldu	  sig	  þekkja	   illa	  til	  
skóla	  án	  aðgreiningar.	  Þar	  sem	  stefnan	  er	  lögbundin	  og	  öllum	  grunnskólum	  
ber	  að	  fara	  eftir	  stefnunni	  þá	  má	  segja	  að	  þetta	  séu	  frekar	  háar	  tölur	  og	  er	  
því	  umhugsunarvert	  hvað	  það	  er	   sem	  ekki	  er	  að	  ganga	  upp	   í	   stefnunni	  og	  
framkvæmd	  hennar.	  Er	  starfsfólk	  ekki	  að	  fá	  næga	  fræðslu	  um	  stefnuna,	  er	  
stuðningur	   við	   kennara	   of	   lítill	   svo	   stefnan	   gangi	   eða	   eru	   kennsluhættir	  
kennara	  ekki	  árangursríkir	  fyrir	  fjölbreytileikann?	  

	  Við	   úrvinnslu	   gagna	   var	   nokkuð	   áberandi	   að	   þátttakendur	   voru	   með	  
nemendur	   sem	   ekki	   tóku	   þátt	   í	   öllum	   íþrótta-‐	   og	   sundtímum	   með	  
samnemendum	   sínum	   vegna	   fötlunar	   sinnar	   ásamt	   því	   að	   þátttakendur	  
voru	   með	   nemendur	   í	   sér	   íþrótta-‐	   og	   sundtímum	   vegna	   fötlunar	   þeirra.	  
Aðeins	  55%	  þátttakenda	   voru	  með	  nemendahópa	  þar	   sem	  allir	   nemendur	  
tóku	  alltaf	  virkan	  þátt	  í	  íþróttatímum.	  4%	  þátttakanda	  voru	  með	  nemendur	  
sem	   tóku	   aldrei	   þátt	   í	   íþróttatímum	   með	   samnemendum	   sínum	   vegna	  
fötlunar,	  8%	  þátttakanda	  voru	  með	  nemendur	  sem	  tóku	  oftast	  ekki	  þátt	   	   í	  
íþróttatímum	   með	   samnemendum	   vegna	   fötlunar	   sinnar	   og	   33%	  
þátttakenda	   voru	   með	   nemendur	   sem	   tóku	   einstaka	   sinnum	   ekki	   þátt	   í	  
íþróttatímum	  með	  samnemendum	  vegna	  fötlunar	  sinnar.	  	  

Þegar	  skoðað	  er	  hlutfall	  þátttakenda	  sem	  hafa	  nemendur	  sem	  taka	  ekki	  
þátt	  í	  sundtímum	  vegna	  fötlunar	  sinnar	  má	  sjá	  svipaðar	  niðurstöður.	  Aðeins	  
54%	   þátttakenda	   ná	   að	   tryggja	   öllum	   nemendum	   sínum	   þátttöku	   í	   öllum	  
sundtímum,	   3%	   þátttakanda	   eru	   með	   nemendur	   sem	   taka	   aldrei	   þátt	   í	  
sundtímum	  vegna	  fötlunar	  sinnar,	  8%	  með	  nemendur	  taka	  oftast	  ekki	  þátt	  
og	   35%	  með	   nemendur	   sem	   taka	   einstaka	   sinnum	   ekki	   þátt	   í	   sundtímum	  
vegna	  fötlunar.	  	  

Þegar	   skoðuð	   voru	   tengslin	   milli	   þess	   hvort	   þátttakendur	   hafa	  
einstaklinga	  sem	  ekki	  taka	  þátt	  í	  íþróttatímum	  og	  sundtímum	  vegna	  fötlunar	  
mátti	  sjá	  marktæk	  tengsl	  þar	  á	  milli.	  Rúmlega	  helmingi	  þátttakenda	  (55%	  og	  
54%)	   tekst	  að	  koma	  það	  vel	   til	  móts	  við	  nemendahóp	  sinn	  að	  þeir	   tryggja	  
þátttöku	   allra	   nemenda	   í	   öllum	   íþrótta-‐	   og	   sundtímum.	   Í	   íþrótta-‐	   og	  
sundtímum	  voru	  11%	  og	  12	  %	  þátttakenda	  með	  nemendur	  sem	  aldrei	  eða	  
oftast	   tóku	   ekki	   þátt	   í	   íþróttatímum	   vegna	   fötlunar	   sinnar.	   Hér	   væri	  
áhugavert	   að	   skoða	  hvað	   sé	  að	  valda	  því	   að	   íþrótta-‐	  og	   sundkennarar	   séu	  
ekki	   að	   ná	   að	   tryggja	   öllum	   nemendum	   þátttöku	   í	   öllum	   íþrótta-‐	   og	  
sundtímum	  með	  samnemendum	  sínum	   líkt	  og	   skóli	   án	  aðgreiningar	  boðar	  
(Arthur	  Morthens	   og	  Gretar	  Marinósson,	   2004;	   Jón	   Torfi	   Jónasson,	   2008).	  
Líkt	  og	  komið	  hefur	  fram	  skiptir	  stuðningur	  skólastjórnenda	  máli	  (Anderson,	  
o.fl.;,	   2007;	   Ferguson	   o.fl.,	   2012/2001).	   Því	   má	   velta	   því	   fyrir	   sér	   hvort	  
íþrótta-‐	  og	  sundkennarar	   séu	  að	   fá	  þann	  stuðning	  sem	  nauðsynlegur	  er	   til	  
að	   þeir	   nái	   að	   koma	   til	   móts	   við	   þessa	   einstaklinga	   sem	   ekki	   taka	   þátt	   í	  
íþrótta-‐	  eða	  sundtímum	  vegna	  fötlunar	  eða	  hvort	  kennsluaðferðir	  séu	  ekki	  
árangursríkar	  með	  tilliti	  til	  fjölbreytileikans	  í	  nemendahópnum.	  Marktækan	  
mun	  mátti	   finna	  á	  milli	  þess	  hvort	  einstaklingar	  höfðu	  nemendur	  sem	  ekki	  
tóku	   þátt	   í	   íþróttatímum	   og	   sundtímum	   vegna	   fötlunar	   sinnar	   og	   hvernig	  
þátttakendum	  fannst	  skólastjórnendur	  styðja	  við	  þá	  við	  að	  koma	  til	  móts	  við	  
fjölbreyttan	  nemendahóp.	  Þeim	  þátttakendum	  sem	  fannst	  skólastjórnendur	  
koma	   illa	   til	   móts	   við	   sig	   við	   að	   koma	   til	   móts	   við	   fjölbreytileikann	   í	  
nemendahópnum	  tókst	  verr	  til	  með	  að	  tryggja	  öllum	  nemendum	  þátttöku	  í	  
íþrótta-‐	  og	   sundtímum	  heldur	  en	  þeim	   sem	   fannst	   skólastjórnendur	   koma	  
vel	  til	  móts	  við	  sig.	  	  	  	  

Þegar	   	   bornar	   eru	   saman	  niðurstöður	   þess	   hversu	  margir	   þátttakendur	  
hafa	   nemendur	   sem	   ekki	   taka	   þátt	   í	   íþróttatímum	   annars	   vegar	   og	  
sundtímum	   hins	   vegar	   vegna	   fötlunar	   sinnar	   og	   hversu	   vel	   eða	   illa	  
þátttakendur	  telja	  sig	  vinna	  eftir	  áherslum	  skóla	  án	  aðgreiningar	  má	  sjá	  að	  
aðeins	  15%	  þátttakenda	   telur	   sig	   vinna	   illa	   eftir	   áherslum	  stefnunnar	  og	  á	  
móti	   eru	   46%	   þátttakenda	   með	   nemendur	   sem	   ekki	   taka	   þátt	   í	   öllum	  
sundtímum	  með	  samnemendum	  sínum	  vegna	  fötlunar	  og	  45%	  þátttakenda	  
með	   einstaklinga	   sem	   ekki	   taka	   þátt	   í	   öllum	   íþróttatímum	   með	  

samnemendum	  vegna	  fötlunar	  sinnar.	  Þessar	  niðurstöður	  eru	  þvert	  á	  hvora	  
aðra	  þar	   sem	  einn	  af	   lykilþáttunum	  sem	  skóli	  án	  aðgreiningar	  boðar	  er	  að	  
tryggja	   öllum	   nemendum	   þátttöku	   í	   skólasamfélaginu	   og	   kennarar	   skuli	  
skipuleggja	  kennslu	  sína	  með	  það	  að	  leiðarljósi	  að	  allir	  nemendur	  geti	  tekið	  
þátt	   í	   kennslustundum	  þar	   sem	  komið	   er	   á	  móts	   við	   náms-‐	   og	   félagslegar	  
þarfir	   hvers	   einstaklings	   (Aðalnámskrá	   grunnskóla,	   2011;	   Ferguson	   o.fl,	  
2002).	  

	  Nokkur	   hluti	   þátttakenda	   var	   einnig	   með	   nemendur	   í	   sér	   íþrótta-‐	   og	  
sundtímum,	  28%	  þátttakenda	  var	  með	  nemendur	  í	  sér	  íþróttatímum	  vegna	  
fötlunar.	   Marktæk	   tengsl	   eru	   á	   milli	   þess	   að	   þátttakendur	   voru	   með	  
nemendur	  sem	  tóku	  ekki	  þátt	  í	  íþróttatímum	  með	  samnemendum	  sínum	  og	  
því	  að	  þeir	  voru	  með	  nemendur	  í	  sér	  íþróttatímum.	  Áhugavert	  var	  þó	  að	  sjá	  
að	   75%	   þeirra	   þátttakenda	   sem	   höfðu	   nemendur	   sem	   aldrei	   tóku	   þátt	   í	  
íþróttatímum	   með	   samnemendum	   vegna	   fötlunar	   sinnar	   voru	   ekki	   með	  
nemendur	   í	   sér	   íþróttatímum,	   einnig	   voru	   71%	   þeirra	   þátttakenda	   sem	  
höfðu	   nemendur	   sem	   tóku	   oftast	   ekki	   þátt	   í	   íþróttatímum	   vegna	   fötlunar	  
sinnar	   ekki	   með	   nemendur	   í	   sér	   íþróttatímum.	   Hlutfall	   þátttakenda	   sem	  
voru	  með	  nemendur	  í	  sér	  sundtímum	  voru	  38%.	  Þar	  mátti	  einnig	  sjá	  að	  stórt	  
hlutfall	  þátttakenda	  sem	  voru	  með	  nemendur	  sem	  tóku	  aldrei	  eða	  sjaldan	  
þátt	   í	  sundtímum	  með	  samnemendum	  sínum	  voru	  ekki	  með	  sér	  sundtíma,	  
eða	  33%	  og	  38%	  þátttakenda.	  

Út	  frá	  þessum	  niðurstöðum	  má	  því	  ætla	  að	  nokkuð	  stór	  hópur	  nemenda	  
fái	   enga	   eða	   litla	   íþrótta-‐	   og	   sundkennslu	   á	   skólatíma.	   Samkvæmt	  
aðalnámskrá	   grunnskóla	   ber	   skólum	   skylda	   til	   að	   veita	   nemendum	   sínum	  
íþróttakennslu	  ásamt	  því	  að	  aðalnámskrá	  gengur	  einnig	  út	  frá	  að	  börn	  hafi	  
tækifæri	   til	   að	   mennta	   sig	   án	   aðgreiningar	   í	   grunnskólum	   landsins	  
(Aðalnámskrá	  grunnskóla,	  2013).	   	  Mikilvægt	  er	  að	  nemendur	   fái	  hreyfingu	  
alla	   sína	   grunnskólagöngu	   þar	   sem	   reglubundin	   hreyfing	   leggur	   grunn	   að	  
heilsu	  og	  velferð	  til	  frambúðar	  (Dieserud	  o.fl.,	  2012).	  

Þegar	   litið	  er	  til	  niðurstöðu	  spurningarinnar	  hvort	  þátttakendur	  telja	  sig	  
leggja	  mikið	  eða	  lítið	  á	  sig	  við	  að	  tryggja	  öllum	  nemendum	  þátttöku	  í	  öllum	  
íþrótta-‐	  og	  sundtímum,	  var	  mikill	  meirihluti	  sem	  taldi	  sig	  leggja	  mikið	  á	  sig	  til	  
að	   tryggja	   öllum	   nemendum	   þátttöku	   í	   öllum	   tímum	   hjá	   sér	   eða	   84%	  
þátttakenda,	   14%	   töldu	   sig	   leggja	   frekar	   lítið	   á	   sig	   og	   2%	  mjög	   lítið	   til	   að	  
tryggja	  öllum	  nemendum	  þátttöku	  í	  öllum	  tímum.	  Þegar	  skoðuð	  eru	  tengslin	  
milli	  þess	  hversu	  mikið	  þátttakendur	  telja	  sig	   leggja	  á	  sig	  og	  hvort	  þeir	  séu	  
með	  nemendur	  sem	  taka	  ekki	  þátt	  í	  íþróttatímum	  vegna	  fötlunar	  sinnar	  má	  
sjá	  að	  allir	  þeir	  þátttakendur	  sem	  hafa	  alltaf	  einstaklinga	  sem	  ekki	  taka	  þátt	  í	  
íþróttatímum	   vegna	   fötlunar	   sinnar	   telja	   sig	   leggja	   mjög	  mikið	   (25%)	   eða	  

frekar	  mikið	  (75%)	  á	  sig	  til	  að	  tryggja	  þátttöku	  allra	  einstaklinga	  í	  íþrótta-‐	  og	  
sundtímum.	   Þeir	   þátttakendur	   sem	   hafa	   nemendur	   sem	   taka	   einstaka	  
sinnum	  ekki	  þátt	  í	  íþróttatímum	  með	  samnemendum	  sínum	  vegna	  fötlunar	  
og	   þeir	   sem	  hafa	   ekki	   nemendur	   sem	   taka	   ekki	   þátt	   í	   öllum	   íþróttatímum	  
vegna	  fötlunar	  sinnar	  telja	  sig	  leggja	  minna	  á	  sig	  en	  hinir	  sem	  hafa	  alltaf	  eða	  
oftast	  nemendur	  sem	  ekki	  taka	  þátt	  í	  íþróttum	  vegna	  fötlunar.	  	  

Hér	  má	  sjá	  að	  flestir	  þátttakendur	  telja	  sig	  vera	  að	  leggja	  sig	  frekar	  mikið	  
fram	  við	  að	  tryggja	  öllum	  nemendum	  þátttöku	  í	  íþrótta-‐	  og	  sundtímum	  með	  
samnemendum	   sínum.	   Ef	   horft	   er	   út	   frá	   niðurstöðum	   þess	   hve	   margir	  
þátttakendur	  eru	  með	  nemendur	  sem	  ekki	   taka	  þátt	   í	   íþróttatímum	  vegna	  
fötlunar	  sinnar	  má	  sjá	  að	  stefnan	  er	  ekki	  að	  ganga	  sem	  skyldi.	  Áhugavert	  var	  
að	   sjá	   að	   tengslin	   voru	   marktæk	   þarna	   á	   milli	   þar	   sem	   sást	   að	   þeir	  
þátttakendur	   sem	   voru	   ekki	   með	   nemendur	   sem	   tóku	   ekki	   þátt	   í	   öllum	  
íþróttatímum	  vegna	   fötlunar	   sinnar	   töldu	   sig	   leggja	  minna	   á	   sig	   heldur	   en	  
þeir	   sem	   voru	   með	   nemendur	   sem	   ekki	   tóku	   þátt	   í	   öllum	   íþróttatímum	  
vegna	  fötlunar	  sinnar.	  Það	  má	  íhuga	  hvort	  það	  sé	  vegna	  góðra	  kennsluhátta	  
þeirra	   eða	   hvort	   þeir	   hafi	   ekki	   nemendur	   í	   sínum	   nemendahópum	   sem	  
koma	  þarf	  sérstaklega	  til	  móts	  við	  í	  íþróttakennslu.	  Einnig	  var	  áhugavert	  að	  
sjá	   að	   þeir	   þátttakendur	   sem	   höfðu	   alltaf	   eða	   oftast	   nemendur	   sem	   ekki	  
tóku	  þátt	  í	  íþrótta-‐	  og	  sundtímum	  vegna	  fötlunar	  sinnar	  töldu	  flestir	  að	  þeir	  
myndu	   leggja	   sig	   mikið	   fram	   við	   að	   tryggja	   öllum	   þátttöku	   í	   íþrótta-‐	   og	  
sundtímum.	  	  

Þegar	  skoðuð	  eru	  tengsl	  milli	  hversu	  mikið	  þátttakendur	  telja	  sig	  vera	  að	  
leggja	  á	  sig	  til	  að	  tryggja	  öllum	  nemendum	  þátttöku	  í	  íþrótta-‐	  og	  sundtímum	  
og	  hvort	  þeir	  hafi	  nemendur	  sem	  ekki	  taka	  þátt	  í	  sundtímum	  vegna	  fötlunar	  
sinnar	  mátti	  sjá	  svipaðar	  niðurstöður	  og	  hér	  að	  ofan.	  Þar	  sem	  þátttakendur	  
sem	   höfðu	   nemendur	   sem	   tóku	   ekki	   einstaka	   sinnum	   þátt	   í	   sundtímum	  
vegna	  fötlunar	  sinnar	  og	  þeir	  sem	  höfðu	  ekki	  nemendur	  sem	  tóku	  ekki	  þátt	  í	  
sundtímum	  vegna	  fötlunar	  sinnar	  töldu	  sig	  leggja	  minna	  á	  sig	  	  heldur	  en	  þeir	  
sem	   höfðu	   alltaf	   eða	   oftast	   nemendur	   sem	   ekki	   tóku	   þátt	   í	   sundtímum	  
vegna	  fötlunar	  sinnar.	  

	  Athyglisvert	   var	   að	   sjá	   að	   þeir	   þátttakendur	   sem	   voru	   alltaf	   með	  
nemendur	  sem	  tóku	  ekki	  þátt	  í	  sundtímum	  vegna	  fötlunar	  lögðu	  33%	  þeirra	  
sig	  mjög	  lítið	  fram	  við	  að	  tryggja	  öllum	  nemendum	  þátttöku	  í	  sundtímum	  og	  
67%	  taldi	  sig	  leggja	  sig	  frekar	  mikið	  fram	  en	  enginn	  taldi	  sig	  leggja	  sig	  mjög	  
mikið	  fram	  svo	  ætla	  má	  að	  þar	  telji	  sundkennarar	  sig	  jafnvel	  geta	  gert	  betur	  
til	   að	   tryggja	   öllum	   nemendum	   þátttöku	   í	   sundi.	   Þátttakendur	   sem	   voru	  
oftast	  með	  nemendur	  sem	  ekki	  tóku	  þátt	  í	  sundtímum	  vegna	  fötlunar	  sinnar	  
svöruðu	  allir	  að	  þeir	   legðu	  frekar	  mikið	  á	  sig	  til	  að	  tryggja	  öllum	  þátttöku	   í	  

sundtímum.	  Þeir	  sem	  höfðu	  nemendur	  sem	  tóku	  einstaka	  sinnum	  ekki	  þátt	  í	  
sundtímum	  vegna	  fötlunar	  og	  þeir	  sem	  höfðu	  ekki	  nemendur	  sem	  tóku	  ekki	  
þátt	  í	  sundtímum	  vegna	  fötlunar	  töldu	  sig	  leggja	  aðeins	  minna	  á	  sig	  en	  þeir	  
sem	   höfðu	   alltaf	   eða	   oftast	   nemendur	   sem	   tóku	   ekki	   þátt	   í	   sundtímum	  
vegna	   fötlunar	   sinnar.	   Þegar	   niðurstöður	   þess	   hversu	   mikið	   þátttakendur	  
telja	  sig	  leggja	  á	  sig	  til	  að	  tryggja	  öllum	  nemendum	  þátttöku	  í	  öllum	  íþrótta-‐	  
og	   sundtímum	   og	   tengsl	   þess	   við	   hvort	   þátttakendur	   hafi	   nemendur	   sem	  
ekki	   taki	   þátt	   í	   íþrótta-‐	   eða	   sundtímum	  vegna	   fötlunar	   sinnar	  mátti	   sjá	   að	  
mikill	  meirihluti	  þeirra	  sem	  hafði	  alltaf	  eða	  oftast	  nemendur	  sem	  ekki	  gátu	  
tekið	   þátt	   í	   tímum	   vegna	   fötlunar	   töldu	   sig	   vera	   leggja	   mikið	   á	   sig	   til	   að	  
tryggja	  þeim	  þátttöku.	  	  

Út	  frá	  niðurstöðum	  þess	  hversu	  mikið	  þátttakendur	  telja	  sig	  leggja	  á	  sig	  
til	  að	  tryggja	  öllum	  nemendum	  þátttöku	  í	  öllum	  íþrótta-‐	  og	  sundtímum	  	  og	  
þess	  að	  þátttakendur	  nái	  ekki	  að	  tryggja	  öllum	  nemendum	  þátttöku	  í	  öllum	  
íþrótta-‐	  og	  sundtímum	  má	  velta	  því	   fyrir	   sér	  hvort	  aðferðir	  þátttakenda	   til	  
að	  koma	  til	  móts	  við	  fjölbreytileikann	  í	  nemendahópnum	  séu	  ekki	  nægilega	  
árangursríkar	  og	  hvort	   íþrótta-‐	  og	   sundkennarar	  hafi	  næga	  þekkingu	   til	   að	  
koma	   til	   móts	   við	   fjölbreytilegan	   nemendahóp.	   Áhugavert	   væri	   að	   skoða	  
hvað	   það	   er	   sem	   veldur	   því	   að	   þeir	   ná	   ekki	   að	   koma	   til	   móts	   við	   alla	  
nemendur,	   hvort	   kennara	   vanti	   aukinn	   stuðning	   í	   kennslu	   sinni	   eða	   hvort	  
kennsluhættir	  þeirra	  séu	  ekki	  árangursríkir	  hvað	  það	  varðar	  að	  tryggja	  öllum	  
nemendum	  þátttöku	  í	   íþrótta-‐	  og	  sundtímum.	  Einn	  þáttur	  í	  stefnu	  skóla	  án	  
aðgreiningar	  er	  að	  huga	  að	  því	  að	  allir	  einstaklingar	  innan	  hóps	  séu	  fullgildir	  
meðlimir	   í	   skólasamfélaginu	   og	   því	   mikilvægt	   að	   skapa	   aðstæður	   og	  
kennsluskilyrði	   svo	  allir	  einstaklingar	  geti	   tekið	  þátt	   í	  öllum	  tímum	  (Sapon-‐
Shevin,	  2007).	  Almennir	   grunnskólar	  eru	  álitnir	  öflugasta	   leiðin	   til	   að	  eyða	  
mismunun	   og	  móta	   samfélag	   sem	   samþykkir	  margbreytileika	   en	   það	  mun	  
ekki	  verða	  að	  veruleika	  ef	  kennurum	  tekst	  ekki	  að	  framfylgja	  áherslum	  skóla	  
án	  aðgreiningar	  (Menntamálaráðuneytið,	  1995).	  	  

Mikilvægt	  er	  að	  íþrótta-‐	  og	  sundkennarar	  tryggi	  öllum	  nemendum	  sínum	  
óháð	   fötlun	   o.fl.	   þátt	   í	   íþrótta-‐	   og	   sundtímum,	   til	   þess	   þurfa	   þeir	   ásamt	  
starfsfólki	   skólanna	   að	   vera	   tilbúnir	   að	   leita	   fjölbreyttra	   leiða	   í	  
kennsluháttum	   sínum	   til	   að	   tryggja	   þátttöku	   allra	   svo	   allir	   hafi	   sömu	  
möguleika	   til	   að	   menntast	   og	   þroskast	   í	   lifandi	   námssamfélagi	   (Ferguson	  
o.fl.,	   2012/2001).	   Kennarar	   verða	   að	   virða	   og	   meta	   alla	   nemendur	   út	   frá	  
styrkleikum	   sínum	   og	   styðja	   við	   svo	   þeir	   verði	   fullgildir	   meðlimir	   í	  
skólasamfélaginu	   	   (Dóra	   S.	   Bjarnason,	   2005;	   Nieto,	   2010).	   Ef	   starfsfólk	  
vinnur	   ekki	   eftir	   áherslum	   stefnunnar	   þá	   mun	   stefnan	   aldrei	   ganga,	  
kennarar	  eru	  lykilþátturinn	  í	  því	  að	  stefnan	  geti	  gengið	  sem	  skyldi	  (Ferguson	  
o.fl.,	   2012/2001;	   Sapon-‐Shevin,	   2007).	   Aðalnámskrá	   grunnskóla	   (2011)	  

kveður	  á	  um	  að	  starfsfólki	  skólanna	  beri	  skyldur	  til	  að	  vinna	  út	  frá	  stöðu	  og	  
þörfum	  allra	  nemenda.	  Út	  frá	  þessum	  áherslum	  þurfa	  kennara	  því	  að	  velja	  
kennsluaðferðir	  með	  gaumgæfni	  og	  gæta	  þess	  að	  mismuna	  ekki	  nemendum	  
í	  kennslu	  (Aðalnámskrá	  grunnskóla,	  2011).	  	  	  

Þátttakendur	   sem	   töldu	   sig	   leggja	   frekar	   lítið	   eða	  mjög	   lítið	   á	   sig	   til	   að	  
tryggja	  öllum	  nemendum	  þátttöku	  í	  íþrótta-‐	  og	  sundtímum	  töldu	  sig	  þekkja	  
verr	   til	   stefnunnar	   en	   þeir	   sem	   lögðu	   mikið	   á	   sig	   til	   að	   tryggja	   öllum	  
nemendum	  þátttöku	  í	  íþrótta-‐	  og	  sundtímum.	  Marktækur	  munur	  var	  á	  milli	  
þessara	  þátta.	   	  Það	  gefur	  augaleið	  að	  það	  að	  kennarar	  eru	   skyldugir	   til	   að	  
vinna	  eftir	   áherslum	  stefnu	   sem	  þeir	   telja	   sig	  ekki	  þekkja	   vel	   til	   getur	  ekki	  
gengið	  fullkomlega	  upp	  þar	  sem	  erfitt	  er	  að	  fylgja	  áherslum	  ef	  þú	  veist	  ekki	  
hverjar	   þær	   eru.	   Þessar	   niðurstöður	   samræmast	   niðurstöðum	   Combs	   o.fl	  
(2010)	  þar	  sem	  sást	  að	  því	  betur	  sem	  þátttakendur	  þekktu	  til	  stefnunnar	  og	  
voru	  jákvæðir	  í	  garð	  hennar	  þeim	  mun	  betur	  unnu	  þeir	  að	  áherslum	  hennar.	  

Rannsóknir	  hafa	  bent	  til	  þess	  að	  viðhorf	  kennara	  geti	  skipt	  gífurlegu	  máli	  
fyrir	  nemendur	  og	  móta	  þeir	  viðhorf	  sitt	  gjarnan	  út	  frá	  viðhorfum	  kennara.	  
Kennarar	  sem	  hafa	   jákvætt	  viðhorf	  til	  skóla	  án	  aðgreiningar	  geta	  því	  skilað	  
því	  með	   jákvæðu	  viðhorfi	  nemenda	  sinna	   til	   stefnunnar	   (Taub	  o.fl.,	   1999).	  	  
Þátttakendur	   voru	   flestir	   eða	  89%	   sammála	  þeirri	   fullyrðingu	   sem	   sett	   var	  
fram	  um	  að	   jákvætt	   viðhorf	   íþrótta-‐	   og	   sundkennara	   skilaði	   sér	   í	   jákvæðu	  
viðhorfi	   nemenda	   til	   skóla	   án	   aðgreiningar.	   Þátttakendur	   sem	   voru	   frekar	  
ósammála	  staðhæfingunni	  voru	  12%.	  Þegar	  skoðuð	  voru	  tengslin	  milli	  þess	  
hvort	   þátttakendur	   töldu	   að	   jákvætt	   viðhorf	   íþrótta-‐	   og	   sundkennara	   til	  
skóla	  án	  aðgreiningar	  gæti	  skilað	  sér	  í	  jákvæðu	  viðhorfi	  til	  nemenda	  og	  þess	  
hvort	  þátttakendur	  töldu	  sig	  vera	  jákvæða	  eða	  neikvæða	  í	  garð	  stefnunnar	  
mátti	   sjá	   marktækan	   mun.	   Þátttakendur	   sem	   höfðu	   jákvætt	   viðhorf	   til	  
stefnunnar	  töldu	  frekar	  að	  jákvætt	  viðhorf	  íþrótta-‐	  og	  sundkennara	  til	  skóla	  
án	  aðgreiningar	  gæti	  skilað	  sér	  í	  jákvæðu	  viðhorfi	  til	  nemenda.	  

Rannsókn	   Taub	   o.fl.	   (1999)	   sýndi	   fram	   á	   að	   þátttaka	   einstaklinga	  með	  
fötlun	   í	   íþróttum	   og	   hreyfingu	   gæti	   minnkað	   fordóma	   í	   garð	   þeirra.	  
Þátttakendur	  í	  rannsókn	  þeirra	  töluðu	  um	  að	  þeir	  sem	  stunduðu	  með	  þeim	  
íþróttina	   öðluðust	   dýpri	   skilning	   á	   fötlun	   einstaklingsins	   og	   urðu	   þar	   af	  
leiðandi	  liðlegri	  við	  að	  aðstoða	  og	  skilningsríkari	  í	  garð	  einstaklingsins.	  Sömu	  
niðurstöður	  var	  að	  sjá	  í	  rannsókn	  Liu	  (2009)	  og	  Anderson	  o.fl	  (2010).	  Út	  frá	  
þessum	  niðurstöðum	  má	  segja	  að	   íþrótta-‐	  og	  sundkennsla	   í	  hópi	  nemenda	  
sé	   nemendum	  með	   fötlun	  mikilvæg.	   Við	   úrvinnslu	   niðurstaðna	   úr	   þessari	  
rannsókn	   mátti	   sjá	   að	   89%	   þátttakanda	   voru	   sammála	   því	   að	   íþrótta-‐	   og	  
sundkennsla	   í	   grunnskólum	   gæti	   stuðlað	   að	   minnkun	   fordóma	   í	   garð	  
nemenda	   með	   fötlun,	   12%	   þátttakanda	   voru	   þó	   ósammála	   því.	   Þegar	  

skoðuð	   eru	   tengslin	   milli	   þess	   hvort	   þátttakendur	   töldu	   íþrótta-‐	   og	  
sundkennslu	   geta	   stuðlað	   að	   minnkuðum	   fordómum	   í	   garð	   einstaklinga	  
með	  fötlun	  og	  þess	  hversu	  jákvæða	  eða	  neikvæða	  þeir	  telja	  sig	  vera	   í	  garð	  
skóla	   án	   aðgreiningar	   þá	   má	   sjá	   að	   þeir	   sem	   voru	   neikvæðir	   í	   garð	  
stefnunnar	   töldu	   frekar	   en	   þeir	   sem	   jákvæðir	   voru	   að	   íþrótta-‐	   og	  
sundkennsla	  myndi	  ekki	  geta	  stuðlað	  að	  minnkun	  fordóma.	  	  

Í	  sömu	  rannsókn	  Taub	  o.fl.	  (1999)	  og	  Liu	  (2009)	  kom	  fram	  að	  íþróttirnar	  
stuðluðu	   ekki	   aðeins	   að	  minnkun	   fordóma	   í	   garð	   einstaklinga	  með	   fötlun.	  
Þátttakendur	   í	  rannsóknum	  þeirra	  töluðu	  einnig	  allir	  um	  að	  sjálfsálit	  þeirra	  
hefi	  styrkst	  til	  muna	  eftir	  að	  þeir	  hófu	  að	  stunda	  íþróttir	  og	  vera	  hluti	  af	  hóp.	  
Aðrar	   rannsóknir	   hafa	   einnig	   sýnt	   að	   hreyfing	   er	   talin	   öllum	  mikilvæg	   þar	  
sem	  hún	  er	   talin	   stuðla	  að	   jákvæðri	   sjálfsmynd	  einstaklinga	   (Dieserud	  o.fl,	  
2012).	   Skólaíþróttir	   eru	   mikilvægar	   fyrir	   alla	   nemendur	   og	   þar	   sem	   þær	  
stuðla	   að	   fjölmörgum	   þáttum,	   m.a.	   styrktri	   sjálfsmynd	   (Aðalnámskrá	  
grunnskóla,	  2011).	  Við	  úrvinnslu	  niðurstaðna	  úr	  þessari	  rannsókn	  má	  sjá	  að	  
90%	  þátttakenda	  voru	  sammála	  því	  að	  íþrótta-‐	  og	  sundkennsla	  gæti	  stuðlað	  
að	   jákvæðri	  sjálfsmynd	  einstaklinga	  með	  fötlun.	  Þegar	  skoðuð	  eru	  tengslin	  
milli	  þess	  hvort	  þátttakandi	  var	   sammála	  eða	  ósammála	  því	  að	   íþrótta-‐	  og	  
sundkennsla	  gæti	  stuðlað	  að	  jákvæðri	  sjálfsmynd	  og	  hvort	  þátttakandi	  væri	  
með	   nemendur	   sem	   tækju	   ekki	   þátt	   í	   íþróttatímum	   vegna	   fötlunar	   sinnar	  
mátti	  sjá	  neikvæð	  marktæk	  tengsl	  þar	  á	  milli.	  Þar	  sást	  að	  þeir	  einstaklingar	  
sem	   voru	   alltaf	   eða	   oftast	   með	   einstaklinga	   sem	   ekki	   tóku	   þátt	   í	  
íþróttatímum	   vegna	   fötlunar	   sinnar	   voru	   öll	   sammála	   fullyrðingunni	   að	  
íþrótta-‐	   og	   sundkennsla	   gæti	   stuðlað	   að	   jákvæðri	   sjálfsmynd	   einstaklinga	  
með	  fötlun.	  	  

Þegar	  tengsl	  milli	  þess	  hvort	  þátttakendur	  voru	  með	  nemendur	  sem	  ekki	  
tóku	  þátt	   í	   öllum	  sundtímum	  vegna	   fötlunar	   sinnar	  og	  hvort	  þeir	   töldu	  að	  
íþrótta-‐	   og	   sundkennsla	   gæti	   stuðlað	   að	   jákvæðri	   sjálfsmynd	   fundust	   ekki	  
marktæk	  tengsl.	  Þar	  mátti	  þó	  sjá	  að	  allir	  þeir	  sem	  voru	  alltaf	  eða	  oftast	  með	  
nemendur	   sem	   ekki	   tóku	   þátt	   í	   íþrótta-‐	   og	   sundkennslu	   vegna	   fötlunar	  
sinnar	   töldu	   að	   íþrótta-‐	   og	   sundkennsla	   myndi	   geta	   stuðlað	   að	   jákvæðri	  
sjálfsmynd	  fyrir	  einstaklinga	  með	  fötlun.	  En	  þeir	  sem	  voru	  einstaka	  sinnum	  
eða	   aldrei	   með	   nemendur	   sem	   ekki	   tóku	   þátt	   í	   íþróttum	   voru	   ekki	   allir	  
sammála	  fullyrðingunni	  að	  íþrótta-‐	  og	  sundkennsla	  gæti	  stuðlað	  að	  jákvæðri	  
sjálfsmynd	  einstaklinga	  með	  fötlun.	  	  

Þetta	  eru	  áhugaverðar	  niðurstöður	  þar	  sem	  allir	  þeir	  sem	  hafa	  nemendur	  
sem	  aldrei	  eða	  oftast	  taka	  ekki	  þátt	  í	  íþrótta-‐	  og	  sundtímum	  vegna	  fötlunar	  
sinnar	   eru	   sammála	   því	   að	   íþrótta-‐	   og	   sundkennsla	   í	   grunnskólum	   geti	  
stuðlað	  að	  jákvæðri	  sjálfsmynd	  einstaklinga	  með	  fötlun.	  Það	  mætti	  því	  ætla	  

að	   kennurunum	   myndi	   þykja	   mikilvægt	   að	   nemendur	   með	   fatlanir	   tækju	  
þátt	   í	   íþróttum	   til	   að	   styrkja	   sjálfsmynd	   þeirra.	   Áhugavert	   væri	   að	   kanna	  
ástæður	   þess	   betur	   af	   hverju	   kennarar	   ná	   ekki	   að	   koma	   á	   móts	   við	  
fjölbreytileikann	   og	   tryggja	   öllum	   nemendum	   þátttöku	   í	   öllum	   íþrótta-‐	   og	  
sundtímum	   þar	   sem	   þeir	   telja	   að	   íþrótta-‐	   og	   sundkennsla	   geti	   stuðlað	   að	  
jákvæðri	   sjálfsmynd	   þessara	   einstaklinga	   sem	   nú	   sitja	   á	   hakanum	   og	   taka	  
ekki	  þátt	  í	  öllum	  íþrótta-‐	  	  og	  sundtímum.	  

Rannsóknir	  hafa	  sýnt	  fram	  á	  að	  íþróttir	  og	  hreyfing	  geti	  styrkt	  félagslega	  
stöðu	   einstaklinga	   með	   fötlun	   (Anderson,	   2007;	   Dieserud	   o.fl.,	   2012;	   Liu,	  
2009).	  Í	  rannsókn	  Taub	  o.fl	  (1999)	  töluðu	  þátttakendur	  allir	  um	  að	  félagsleg	  
staða	   þeirra	   hafi	   styrkst	   með	   þátttöku	   í	   íþróttum.	   Með	   auknum	   skilningi	  
félaga	  þeirra	  á	  fötlun	  þeirra	  minnkuðu	  fordómar	   í	  garð	  þeirra	  og	  þeir	  urðu	  
teknir	   sem	   einn	   af	   hópnum	   þar	   sem	   hindrun	   einstaklingsins	   var	   álitin	  	  
hindrun	   fyrir	   hópinn.	   Þátttakendur	   töldu	   íþróttir	   og	   hreyfingu	   kjörinn	  
vettvang	  fyrir	  einstaklinga	  með	  fötlun	  til	  að	  styrkja	  félagslega	  stöðu	  sína	  þar	  
sem	  margir	  þættir	   spiluðu	  einnig	   inn	   í	   sem	  héldust	   í	  hendur	  við	   félagslega	  
stöðu,	   svo	   sem	   fordómar	   og	   sjálfsálit	   einstaklinga	   (Liu,	   2009;	   Taub	   o.fl.,	  
1999).	  Þegar	   skoðaðar	  eru	  niðurstöður	   í	   rannsókn	  þessari	  má	   sjá	  að	  mikill	  
meiri	  hluti	  þátttakenda	  eða	  91%	  telur	  að	  	  íþrótta-‐	  og	  sundkennsla	  geti	  styrkt	  
félagslega	   stöðu	   nemenda	   með	   fötlun	   en	   9%	   þátttakenda	   eru	   ósammála	  
því.	   Marktæk	   tengsl	   voru	   milli	   þess	   að	   einstaklingar	   töldu	   íþrótta-‐	   og	  
sundkennslu	   geta	   styrkt	   félagslega	   stöðu	   nemenda	   og	   þess	   að	   íþrótta-‐	   og	  
sundkennsla	  geti	  stuðlað	  að	  jákvæðri	  sjálfsmynd.	  Áhugavert	  var	  að	  allir	  þeir	  
þátttakendur	  sem	  höfðu	  nemendur	  sem	  tóku	  ekki	  þátt	  í	  öllum	  eða	  flestum	  
íþrótta-‐	  og	  sundtímum	  voru	  allir	   sammála	  því	  að	   íþrótta-‐	  og	  sundkennsla	   í	  
grunnskólum	  gæti	  styrkt	  félagslega	  stöðu,	  stuðlað	  að	  minnkun	  fordóma	  og	  
eflt	   jákvæða	   sjálfsmynd	   einstaklinga	  með	   fötlun.	   Því	   er	   áhugavert	   að	   vita	  
hvað	   býr	   að	   baki	   því	   að	   þeir	   nái	   ekki	   að	   tryggja	   þátttöku	   allra	   nemenda	   í	  
íþróttum.	  	  

Ánægjulegt	   var	   að	   sjá	   að	   allir	   þátttakendur	   voru	   sammála	   því	   að	  
mikilvægt	   væri	   að	   íþrótta-‐	   og	   sundkennarar	   skipulegðu	   kennslu	   sína	  með	  
það	   markmið	   að	   efla	   heilbrigði	   og	   vellíðan	   allra	   nemenda.	   Einnig	   voru	  
þátttakendur	   allir	   á	   því	   að	   íþrótta-‐	   og	   sundkennarar	   skyldu	   skipuleggja	  
kennslu	   sína	   með	   það	   að	   markmiði	   að	   allir	   einstaklingar	   fengju	   að	   nýta	  
styrkleika	  sína	  og	  byggja	  upp	  jákvæða	  sjálfsmynd	  í	  íþróttatímum.	  Áhugavert	  
er	  þó	  að	  skoða	  þessar	   tvær	  spurningar	   í	   samhengi	  við	  það	  að	  nokkuð	  stór	  
hluti	  þátttakenda	  nær	  ekki	  að	  tryggja	  öllum	  nemendum	  þátttöku	   í	   íþrótta-‐	  
og	   sundtímum	   og	   einhverjir	   þátttakendur	   eru	   með	   nemendur	   sem	   ekki	  
sækja	  íþrótta-‐	  né	  sundtíma	  á	  skólatíma.	  Því	  má	  ætla	  að	  ekki	  séu	  allir	  íþrótta-‐	  
og	   sundkennar	   að	   skipuleggja	   kennslu	   sína	  með	   það	   að	  markmiði	   að	   efla	  

heilbrigði	  allra	  nemenda	  né	  skipuleggja	  kennslu	  sína	  með	  það	  að	  markmiði	  
að	  allir	  nemendur	  nýti	  styrkleika	  sína	   í	   íþróttum	  og	  sundi	  og	  byggi	  þar	  upp	  
jákvæða	  sjálfsmynd.	  

Í	   niðurstöðum	   má	   augljóslega	   sjá	   að	   viðhorf	   þátttakenda	   til	   skóla	   án	  
aðgreiningar	   skiptir	   miklu	   máli.	   Þeir	   þátttakendur	   sem	   höfðu	   neikvæða	  
afstöðu	   til	   menntastefnunnar	   skóla	   án	   aðgreiningar	   höfðu	   iðulega	   einnig	  
neikvætt	   viðhorf	   til	   annarra	   spurninga	   líkt	   og	   sýnt	   hefur	   verið	   hér	   að	  
framan.	  	  

Áhugavert	  var	  þó	  að	  sjá	  að	  þeir	  íþrótta-‐	  og	  sundkennarar	  sem	  náðu	  ekki	  
að	  fylgja	  eftir	  áherslum	  skóla	  án	  aðgreiningar	  með	  því	  að	  ná	  ekki	  að	  tryggja	  
öllum	   nemendum	   sínum	   þátttöku	   í	   öllum	   íþrótta-‐	   og	   sundtímum	   með	  
samnemendum	  sínum	  eða	  voru	  með	  nemendur	  sem	  sóttu	  jafnvel	  sértíma	  í	  
íþróttum	   eða	   sundi	   höfðu	   þó	   flest	   allir	   jákvætt	   viðhorf	   til	   skóla	   án	  
aðgreiningar.	  Þeim	  fannst	  mikilvægt	  að	  ná	  að	  tryggja	  þátttöku	  allra	  í	  íþrótta-‐	  
og	   sundtímum	   þar	   sem	   þeir	   voru	   sammála	   því	   að	   íþróttir	   og	   sund	   gætu	  
stuðlað	  að	  jákvæðri	  sjálfsmynd,	  styrkt	  félagslega	  stöðu	  ásamt	  því	  að	  stuðla	  
að	   minnkun	   fordóma	   í	   garð	   einstaklinga	   með	   fötlun.	   Áhugavert	   væri	   að	  
skoða	   betur	   hvað	   sé	   að	   valda	   því	   að	   þessir	   kennarar	   nái	   ekki	   að	   koma	   til	  
móts	   við	   fjölbreytileikann	   og	   framfylgja	   áherslum	   skóla	   án	   aðgreiningar,	  
hvort	   íþrótta-‐	   og	   sundkennarar	   þurfi	   á	   auknum	   stuðningi,	   fræðslu	   eða	  
ráðgjöf	   að	   halda	   þar	   sem	   kennarar	   hafa	   verið	   sammála	   um	   að	   þessir	   þrír	  
þættir	   skipti	   máli	   til	   að	   stefnan	   geti	   gengið	   (Anderson	   o.fl.,	   2007).	   Einnig	  
mætti	  skoða	  hvort	  nemendahópar	  séu	  of	  stórir	  í	  íþrótta-‐	  og	  sundtímum	  svo	  
ekki	   tekst	   að	   koma	   á	   árangursríkan	   hátt	   til	   móts	   við	   fjölbreytileikann	   í	  
nemendahópnum.	  Einnig	  væri	  áhugavert	  að	  skoða	  ástæðurnar	  sem	  liggja	  að	  
baki	  neikvæðs	  viðhorfs	  þátttakenda	  til	  skóla	  án	  aðgreiningar.	  

7 Lokaorð	  

	  
Lagt	   var	   upp	   með	   rannsóknarspurninguna	   hvert	   viðhorf	   íþrótta-‐	   og	  
sundkennara	  til	   skóla	  án	  aðgreiningar	  væri	  ásamt	  því	  að	   leita	  svara	  við	  því	  
hvernig	   íþrótta-‐	   og	   sundkennurum	   tækist	   að	   tryggja	   öllum	   nemendum	  
þátttöku	  í	  íþrótta-‐	  og	  sundtímum.	  Lagt	  var	  upp	  með	  þá	  kenningu	  að	  viðhorf	  
íþrótta-‐	   og	   sundkennara	   væri	   jákvætt	   til	   skóla	   án	   aðgreiningar	   og	   þeim	  
tækist	  vel	  til	  með	  að	  koma	  á	  móts	  við	  fjölbreytileikann	  í	  nemendahópnum.	  
Íþrótta-‐	   og	   sundkennarar	   höfðu	   flestallir	   jákvætt	   viðhorf	   til	   skóla	   án	  
aðgreiningar	  og	  töldu	  sig	  vinna	  vel	  eftir	  áherslum	  stefnunnar.	  	  

Við	  úrvinnslu	  gagna	  sást	  þó	  að	  þótt	  kennarar	  hefðu	  jákvætt	  viðhorf	  
til	   skóla	   án	   aðgreiningar	   og	   teldu	   sig	   vinna	   vel	   eftir	   áherslum	   stefnunnar	  
mátti	   þó	   sjá	   nokkra	   hnökra	   á	   framkvæmd	   þeirra	   á	   stefnunni	   þar	   sem	   þó	  
nokkur	  hluti	   var	  með	  nemendur	   í	   sér	   íþrótta-‐	  og	   sundtímum	  ásamt	  því	  að	  
stórum	   hluta	   þátttakenda	   tókst	   ekki	   að	   tryggja	   þátttöku	   nemenda	   með	  
fötlun	  í	  öllum	  íþrótta-‐	  og	  sundtímum.	  Einnig	  sást	  að	  þeir	  þátttakendur	  sem	  
náðu	   ekki	   að	   tryggja	   þátttöku	   allra	   í	   íþrótta-‐	   og	   sundtímum	   voru	   þó	   allir	  
sammála	  um	  mikilvægi	  þess	  að	  tryggja	  öllum	  þátttöku	  og	  töldu	  að	   íþrótta-‐	  
og	   sundkennsla	   gæti	   stuðlað	   að	   minnkun	   fordóma,	   styrkt	   sjálfsmynd	   og	  
félagstengsl	  nemenda	  með	  fötlun.	  Því	  er	  áhugavert	  að	  skoða	  betur	  ástæður	  
þess	  afhverju	  þessir	  kennarar	  ná	  ekki	  að	  tryggja	  öllum	  nemendum	  þátttöku	  í	  
íþrótta-‐	   	   og	   sundtímum	   með	   samnemendum	   sínum.

Viðauki	  A	  

	  
Kæri	  íþrótta-‐	  og/eða	  sundkennari	  

Þessi	   könnun	   er	   send	   á	   íþrótta-‐	   og/eða	   sundkennara	   í	   grunnskólum	   á	  
Íslandi.	  Könnunin	  er	  hluti	  af	  meistaraverkefni	  Sigurborgar	  Jónu	  Björnsdóttur	  
nema	  í	  sérkennslufræði	  við	  Menntavísindasvið	  Háskóla	  Íslands.	  

Markmið	   rannsóknarinnar	  er	  að	  kanna	  viðhorf	   íþrótta-‐	  og	   sundkennara	  
til	  skóla	  án	  aðgreiningar	  og	  varpa	  sýn	  á	  hvort	  þeir	  starfi	   í	  anda	  stefnunnar.	  
Reynsla	  þín	  og	  álit	   skipta	  máli	  og	  með	  því	   að	   svara	  átt	  þú	  möguleika	  á	  að	  
koma	  þínum	  sjónarmiðum	  á	  framfæri.	  

Leiðbeinandi	   og	   ábyrgðarmaður	   er	   Halla	   Jónsdóttir	   aðjunkt	   við	   Háskóla	  
Íslands.	  

Könnunin	  hefur	  verið	   tilkynnt	   til	  persónuverndar.	  Könnunin	  er	  nafnlaus	  
og	   ekki	   rekjanleg	   og	   tekur	   um	   5	   mínútur	   að	   svara	   henni.	   Ef	   þú	   hefur	  
einhverjar	  spurningar	  um	  könnunina	  er	  þér	  velkomið	  að	  hafa	  samband	  með	  
tölvupósti	  eða	  símleiðis	  við	  undirritaða.	  
	  
Bestu	  þakkir	  fyrir	  að	  veita	  þessari	  könnun	  tíma	  þinn	  og	  stuðning.	  

Sigurborg	  Jóna	  Björnsdóttir	  
Sími:	  866-‐6254	  
Netfang:	  sjb4@hi.is	  

Viðauki	  B	  

	  
	  
1. Ert	  þú	  karl	  eða	  kona?	  

□	  Karl	  
□	  Kona	  
	  

2. Hvert	  er	  fæðingarár	  þitt?	  
______	  
	  

3. Hvað	  hefur	  þú	  starfað	  til	  margra	  ára	  samtals	  sem	  íþrótta-‐	  og/eða	  
sundkennari?	  
□	  0	  –	  5	  ár	  
□	  6	  –	  10	  ár	  
□	  11	  –	  15	  ár	  
□	  16	  ár	  eða	  lengur	  

	  
4. Hvar	  á	  landinu	  starfar	  þú	  sem	  kennari?	  

□	  Austurlandi	  
□	  Höfuðborgarsvæðinu	  
□	  Norðurlandi	  
□	  Reykjanesi	  
□	  Suðurlandi	  
□	  Vestfjörðum	  
□	  Vesturlandi	  

	  
	  

5. Hefur	  þú	  lokið	  íþróttakennaranámi?	  
□	  Já	  
□	  Nei	  
	  

Ef	  þú	  hefur	  ekki	  lokið	  íþróttafræðinámi	  svarar	  þú	  næst	  spurningu	  8.	  	  
	  
6. Hvaða	  prófgráðu	  hefur	  þú	  í	  íþróttafræðum?	  

____________	  
	  
7. Hvaðan	  laukst	  þú	  síðustu	  prófgráðu	  í	  tengslum	  við	  íþróttir?	  

□	  KHÍ	  

□	  HÍ	  
□	  HR	  
□	  Annars	  staðar.	  Hvar?__________	  

	  
8. Hvenær	  fékkst	  þú	  kennsluréttindi?	  

□	  Fyrir	  1970	  
□	  1970	  –	  1980	  
□	  1981	  –	  1990	  
□	  1991	  –	  2000	  
□	  2001	  –	  2010	  
□	  2011	  eða	  síðar	  
□	  Er	  ekki	  formlega	  með	  kennsluréttindi	  
	  

9. Hvað	  hefur	  þú	  sótt	  mörg	  endurmenntunarnámskeið	  á	  síðastliðnum	  
tveim	  árum?	  
□	  Ekkert	  námskeið	  
□	  1–	  3	  námskeið	  
□	  4	  –	  6	  námsekið	  
□	  7	  –	  10	  námskeið	  
□	  11	  eða	  fleiri	  námskeið	  
	  

10. Hefur	  þér	  boðist	  eitthvert	  námskeið	  í	  tengslum	  við	  stefnuna	  skóli	  án	  
aðgreiningar	  sem	  gæti	  nýst	  þínu	  starfi?	  
□	  Já,	  ég	  sótti	  námskeiðið	  
□	  Já,	  ég	  sótti	  ekki	  námskeiðið	  
□	  Nei,	  ég	  hefði	  áhuga	  á	  þannig	  námskeiði	  
□	  Nei,	  ég	  hefði	  ekki	  áhuga	  á	  þannig	  námskeiði	  
	  

11. Hversu	  vel	  eða	  illa	  telur	  þú	  þig	  þekkja	  til	  stefnunnar	  skóli	  án	  
aðgreiningar?	  
□	  Mjög	  vel	  
□	  Frekar	  vel	  
□	  Frekar	  illa	  
□	  Mjög	  illa	  

	  
12. Hversu	  jákvæð/ur	  eða	  neikvæð/ur	  telur	  þú	  þig	  vera	  gagnvart	  

stefnunni	  skóli	  án	  aðgreiningar?	  
□	  Mjög	  jákvæð/ur	  
□	  Frekar	  jákvæð/ur	  
□	  Frekar	  neikvæð/ur	  
□	  Mjög	  neikvæð/ur	  

13. Hversu	  vel	  eða	  illa	  telur	  þú	  þig	  vinna	  eftir	  áherslum	  stefnunnar	  skóli	  

án	  aðgreiningar	  í	  íþrótta-‐	  og	  sundkennslu?	  
□	  Mjög	  vel	  
□	  Frekar	  vel	  
□	  Frekar	  illa	  
□	  Mjög	  illa	  

	  
	  

14. Hversu	  vel	  eða	  illa	  finnst	  þér	  skólastjórnendur	  þínir	  styðja	  við	  þig	  til	  
að	  koma	  til	  móts	  við	  alla	  nemendur?	  	  
□	  Mjög	  vel	  
□	  Frekar	  vel	  
□	  Frekar	  illa	  
□	  Mjög	  illa	  

	  
	  

15. Hversu	  vel	  eða	  illa	  finnst	  þér	  samstarfsfólk	  þitt	  styðja	  við	  þig	  til	  að	  
koma	  til	  móts	  við	  alla	  nemendur?	  
□	  Mjög	  vel	  
□	  Frekar	  vel	  
□	  Frekar	  illa	  
□	  Mjög	  illa	  

	  
	  
16. Hversu	  vel	  eða	  illa	  telur	  þú	  að	  starfsmenn	  í	  þínum	  skóla	  vinni	  að	  

framgangi	  stefnunnar	  skóli	  án	  aðgreiningar?	  
□	  Mjög	  vel	  
□	  Frekar	  vel	  
□	  Frekar	  illa	  
□	  Mjög	  illa	  
	  
	  

17. Eru	  nemendur	  í	  þinni	  umsjá	  sem	  taka	  ekki	  þátt	  í	  íþróttatímum	  með	  
samnemendum	  sínum	  vegna	  fötlunar	  sinnar?	  
□	  Já,	  alltaf	  
□	  Já,	  oftast	  
□	  Já,	  einstaka	  sinnum	  
□	  Nei	  
□	  Kenni	  ekki	  íþróttir	  

18. Eru	  nemendur	  í	  þinni	  umsjá	  sem	  taka	  ekki	  þátt	  í	  sundtímum	  með	  

samnemendum	  sínum	  vegna	  fötlunar	  sinnar?	  
□	  Já,	  alltaf	  
□	  Já,	  oftast	  
□	  Já,	  einstaka	  sinnum	  
□	  Nei	  
□	  Kenni	  ekki	  sund	  
	  

19. Eru	  nemendur	  í	  þinni	  umsjá	  í	  sér	  íþróttatímum	  vegna	  fötlunar	  
sinnar?	  
□	  Já	  
□	  Nei	  
□	  Kenni	  ekki	  íþróttir	  
	  

20. Eru	  nemendur	  í	  þinni	  umsjá	  í	  sér	  sundtímum	  vegna	  fötlun	  sinnar	  
eða	  sérstöðu?	  
□	  Já	  
□	  Nei	  
□	  Kenni	  ekki	  sund	  
	  

	  
21. Hversu	  mikið	  eða	  lítið	  leggur	  þú	  á	  þig	  til	  að	  tryggja	  öllum	  

nemendum	  með	  fötlun	  þátttöku	  í	  öllum	  íþrótta-‐	  og	  sundtímum	  með	  
samnemendum	  sínum?	  
□	  Mjög	  mikið	  
□	  Frekar	  mikið	  
□	  Frekar	  lítið	  
□	  Mjög	  lítið	  

	  
	  

22. Telur	  þú	  íþrótta-‐	  og	  sundkennara	  hafa	  jákvætt	  eða	  neikvætt	  
viðhorf	  gagnvart	  stefnunni	  skóli	  án	  aðgreiningar?	  
□	  Mjög	  jákvætt	  
□	  Frekar	  jákvætt	  
□	  Frekar	  neikvætt	  
□	  Mjög	  neikvætt	  

23. Hversu	  vel	  eða	  illa	  telur	  þú	  að	  íþrótta-‐	  og	  sundkennarar	  starfi	  í	  anda	  
stefnunnar	  skóli	  án	  aðgreiningar?	  
□	  Mjög	  vel	  
□	  Frekar	  vel	  
□	  Frekar	  illa	  
□	  Mjög	  illa	  
	  

	  
	  
Hér	  að	  neðan	  koma	  fullyrðingaspurningar.	  

Hversu	  sammála	  eða	  ósammála	  ertu	  eftirfarandi	  fullyrðingum:	  
Í	  boði	  var	  að	  velja:	  	  
□	  Mjög	  sammála	  
□	  Frekar	  sammála	  
□	  Frekar	  ósammála	  
□	  Mjög	  ósammála	  

	  
24. Jákvætt	  viðhorf	  íþrótta-‐	  og	  sundkennara	  til	  stefnunnar	  skóli	  án	  

aðgreiningar	  skilar	  sér	  í	  jákvæðu	  viðhorfi	  nemenda	  til	  stefnunnar.	  
25. Íþrótta-‐	  og	  sundkennarar	  með	  lengri	  starfsreynslu	  eru	  öruggari	  í	  

kennslu	  á	  hópi	  nemenda	  þar	  sem	  fjölbreytileikinn	  ræður	  ríkjum.	  	  
26. Íþrótta-‐	  og	  sundkennsla	  í	  skólum	  getur	  stuðlað	  að	  minnkun	  

fordóma	  í	  garð	  nemenda	  með	  fötlun.	  
27. Íþrótta-‐	  og	  sundkennsla	  í	  skólum	  getur	  stuðlað	  að	  jákvæðri	  

sjálfsmynd	  einstaklinga	  með	  fötlun.	  
28. Íþrótta-‐	  og	  sundkennsla	  í	  skólum	  getur	  styrkt	  félagslega	  stöðu	  

nemenda	  með	  fötlun.	  
29. Upplifun	  einstaklinga	  á	  íþrótta-‐	  og	  sundkennslu	  í	  skóla	  spilar	  inn	  í	  

hvort	  einstaklingar	  stundi	  íþróttir	  og	  hreyfingu	  utan	  skóla.	  
30. Hreyfing	  er	  öllum	  nemendum	  mikilvæg.	  
31. Mikilvægt	  er	  að	  íþrótta-‐	  og	  sundkennarar	  skipuleggi	  kennslu	  sína	  

með	  það	  að	  markmiði	  að	  efla	  heilbrigði	  og	  vellíðan	  allra	  nemenda.	  
32. Mikilvægt	  er	  að	  íþrótta-‐	  og	  sundkennarar	  skipuleggi	  kennslu	  sína	  

með	  það	  að	  markmiði	  að	  allir	  einstaklingar	  fái	  að	  nýta	  styrkleika	  
sína	  og	  byggi	  upp	  jákvæða	  sjálfsmynd.	  

	  
	  
	  


